
ዐውል 2.00 ነቅፈ17ይት ሰነት ዕልብ 25 አርቡዕ 12 ጁን 2024

ክል አርቦዕ እብ ትግረይት ለትፈግር ሳምንታይት ጀሪደት

ርኢስ ኢሳይያስ አፈወርቂ፡ ምን ናይ 
ግብለት ኩርየ ሰፈሩ አቅበለ

ርኢስ ኢሰይያስ አፈወርቂ፡ 
ናይ ግብለት ኩርየ ዝያረቱ እንዴ 
አትመመ፡ ዐዱ አቅበለ።

እብ ዐዙመት ርኢስ ጅምሁርየት 
ኩርየ ዩን ሱክ ዩል፡ ዲብ ሰልፋይ-
ዋዕለ ሜርሐት አፍሪቀ ወግብለት 
ኩርየ እግል ልሻርክ ዲብ ሄለል 
ጁን ለሳፈረ ርኢስ ኢሳይያስ፡ 
ዲብለ ደውለት እትለ ጸንሐ ዲቡ 
አምዕሎታት፡ መጥመጦርለ ዋዕለ 
ምስል ለትፈናተው ሜርሐት 
ወወካይል እንዴ ትራከበ ሀድገ።

ርኢስ ኢሳይያስ፡ ምስል ርኢስ 
ግብለት ኩርየ፡ ርኢስ ሴራልዮን፡ 
ወዚር ካሪጂየት ጀዛእር ወርኢስ 
በንከት ዐማር አፍሪቀ እትለ ወደዩ 
ህድግ፡ ዲብ አተረዶት ዕላቀት 
ወአሀምየት ሕበር ለቦም ቀድያት 

ሀድገ።
ዲብለ ህድግ፡ ወዚር ካርጅየት 

አሰይድ ዑስማን ሳሌሕ ወሰፊር 
ኤርትርየ ዲብ ጃፓን አሰይድ 
እስቲፋኖስ አፈወርቂ ሹሩካም 
ዐለው።

“እብ ሕበር ለንኤትኑ 
መስቅበል፡ እግል ዐቦት ሕበር፡ 
ወአተላላይ ለቡ መትሰዳዳይ” እት 
ሐንቴለ ትብል ስቅራት፡ ዕላቃት 
ወመትሰዳዳይ እቅትሳድ፡ ስያሰት 
ወዲፕሎማስየት እግል ጠወሮት 
እት ዮም 4 ጁን እትለ ትሰርገለ 
ዋዕለ ሜርሐት አፍሪቀ ወግብለት 
ኩርየ፡ 25 ሜርሐት ለልትረከቦ 
ዲቦም ወካይል ናይ 48 ደውለት 
አፍሪቀ፡ እተሐድ አፍሪቀ፡ በንከት 
ዐማር አፍሪቀ ወብዕዳም ሹሩካም 
ዐለው።

ውዛረት ሐርስ እብ መናሰበት እድንያይት ምዕል 
ደሐን ነብረ መሕበር ጎማት ነዘመት

ውዛረት ሐርስ እብ መናሰበት 
ሰቡዕ ጁን እድንያይት ምዕል 
ነብረ “ደሐን ነብረ ወመትዳላይ 
እግል ኢትስኤት ሓለት” ሐንቴለ 
ትብል ስቅራት ዲብ አስመረ 
መሕበር ጎማት ነዘመት።

ዲብ እሊ ወካይል መአሰሳት 
ሕኩመት፡ መሓብር ወጠን፡ ሰብ 
ሽርከት ዐማር፡ ኤምረት ሐርስ፡ 
ወካይል ሴንዐት ነብረ ወብዕዳም 
ለኸስሶም ጀሃት ለሀድረው እቱ 
ማሕበር ጎማት ልእከት ናይለ 
ዕለት ለቀደመ፡ ዲብ ውዛረት 
ሐርስ ዳይረክተር ዓም ቅስም 
ቀዋኒን ወመራቀበት አሰይድ 
ተኽለኣብ ምስግነ፡ ክምለ እት 
ብዕድ አርካን ዐለም ለልትረኤ 
ሓላት ዲብ ኤረትርያመ 
ለትፈናተ አስባብ ለብእተ 
ፈርሀት እት ደሐን ነብረ ክም 
ሀሌት፡ ምነ እግል ንንገፍ ሀዬ 
ጅድየት ለቡ ምስዳራት ልትነሰእ 
ክም ጸንሐ ሐበረ። 

አሰይድ ምስግነ እንዴ አትለ፡ 
እብ ክሱስ እህምየት አትኣታይ 
ንዛም ዘበናይ ደማነት ነብረ 
እንዴ ሀድገ፡ ወጠንያይ ንዛም 
መራቀበት ደሐን ነብረ ኤረትርየ 
እግል ልትጌመም ወዘበናይ 
እግል ውድየቱ ምስዳር እግል 
ትትነሰእ መትዳላይ እንቡት 
ክም ሀለ በየነ።

አስባብ ክስሔ ነብረ እብ 
ደረጀት ዐለም እተ ኸስስ እብ 
አርቃም ለተለ ደላይል ለቀደመ 
ወኪል መነዘመት ዓፍየት 
እዲነ ዶክቶር ኖንሶ ጂዮፎር 

እብ ጀሀቱ፡ እለ መናሰበት 
እለ ለከስሶም መፍግረት ዐገል 
(ፖሊሲ) እብ መቅሬሕ እግል 
ልሽቀው፡ በቃዐት መአሰሳት 
ብሕተ ሴንዐት ነብረ እግል 
አደቃብ እግል ልትሸቄ፡ 
ክምሰልሁመ እስትህላክ ነብረ 
አስክ እት መአዲ እግል ታብዖት 
ለለቀድር መዓይር (መምዘኒ) 
እግል አፍገሮት አርድየት 
ለለጠፌሕ ክምቱ አፍሀመ።

ወኪል መነዘመት ነብረ 
ወሐርስ አሰይድ ስዩም ጠዐሜ 

እብ ጀሀቱ፡ ውዛረት ሐርስ 
መአሰስያይ መምዘኒታት እግል 
ትቀይስ ወወራታት ደሐን ነብረ 
እግል ተአደቅብ ለመነዘመት 
ትሳዴ ክም ጸንሐት ወእት 
ሙስተቅበልመ እበ ትደቀበት 
ክም ተአተላልዮ ሸርሐ።

እተ  መሕበር ጎማት ስስ 
ወረቀት እብ ውዛረት ሐርስ፡ 
ውዛረት ርዝቅ በሐር፡ ውዛረት 
ዓፍየት ወኩልየት ሐርስ 
ሐመልማሎ ትቀደመ።

እተ ዕጉል ለዐለ ህድግ፡ 
ለሀሌት መቅደረት ላቦራቶሪታት 
ነብረ፡ ሓለት መካዝን ሐመሊ 
ወፈዋኪህ፡ ንዛም መራቀበት 
ደሐን ነብረ ናይለ ከስሰን 
ጀሃት ወእብ ፍንቱይ ቀድየት 
መራቀበት ናይለ ምን ማይ 
ጥዑም ልትጀለብ ለሀለ ዓሰ፡ 
ዶር ሓድር ቴክኖሎጂ እት 
ወቀሎት ፈዛዐት፡ ሓለት ስናዐት 
ነብረ እት ዐድ እት መቃብል 
ደሐን ነብረ ወብዕድ ለኸስስ 
ረአይ ወፊናታት ቀርበ። 

እብ ተውሳክ፡ መትርበት እት 
በቃዐት ወኑዕየት እግል ልረክዞ፡ 
እብ ፍንቱይ ምስል አትጋዓዝ 
ወስንዐት ወለትሰነዐ ነበሪት 
ለልትጻበጥ ንዛም መካዝን 
ተብሪድ እግል ልትደቀብ፡ 
ክምሰልሁመ ቀድየት ደሐን 
ነብረ እት መናህጅ ተዕሊም 
እንዴ አተ ፈዛዐት ሸዐብ እት 
ወቀሎት ተቅዪር ለለመጽእ 
ወቀይ እግል ለሀሌ ለለትፋቅድ 
ረአይ ትቀደመ።

ጋሽ-በርከ፡ ህድግ እብ ክሱስ 
ተጃረት ሐርስ ከረም

ሓክም አቅሊም ጋሽ-በርከ ሰፊር መሕሙድ ዐሊ ሕሩይ፡ እት አደቀቦት 
ተጃረት ሐርስ ከረም፡ ክምሰልሁመ እዳረት ወመትነፈዖት አራዲ ሐርስ 
እቱ ለረከዘ ህድግ፡ እት ዮም 7 ጁን ምስል ሐረስቶት ሙዲርየት ገሉጅ 
ወደ።

ለሙዲርየት ዋስዕ ሐርስ ክረም ለገብእ እተ ወሐረስቶት ዐባዪ እብ 
ሸክል ተጃረት  ከረም ለልሐርሶ እተ ክምተ ለሸርሐ ሰፊር መሕሙድ፡ 
ሐረስቶት እት ዐበዮት እተይ እግል እግል ሊደዉ ለወጅቦም ጅህድ፡ እት 
እዳረት መትነፈዖት አራዲ እግል ልተለው ለወጅቦም መምርሕ እበ ኸስስ፡ 
ህድግ ትሉሉይ ዉድየት አሀምየቱ ዛይደት ክምተ እት ሸርሕ፡ ለእግሉ 
መልኮ አራዲ ሐርስ እብ ዋጅብ እግል ለአትመቃርሑ ወዋጅቦም እንዴ 
አትመመው መንገፎ ድዋር እት ወግም እበ ተኣቴ ገበይ እግል ለዐምሮ 
አትፋቀደ።

ብዙሕ እተይ እግል ትርከብ ፊሒና አራዲ እብ በይኑ ካፊ ክም ኢክን 
ለሸርሐ ሰፊር መሕሙድ፡ ሐረስቶት  እተይ ለረሸድ አግቡይ ሐርስ ዲቡ 
እግል ልረክዞ፡ ክምሰልሁመ ለእግሉ መልኮ አራዲ እብ ዋጅብ እግል 
ለአትመቃርሕዉ ወእተ ትሰመሐ መዓል ሌጠ እንዴ አውዐለዉ ነውዕየት 
ወቅያስ ፈርያት እግል ዓበዮት እግል ልክደሞ አትፋቀደ።

ሙዲር ሙዲርየት ገሉጅ አሰይድ ደሴ ዘርኤሚካኤል እብ ተረቱ፡ 
እዳረት ወመትነፈዖት አራዲ መትሐሳር ወእህትማም ዐቢ ክምሰል ጠልብ 
እት ሸርሕ፡ እት ገሌ ሐረስቶት ለልትርኤ ኢቃኑንያይ ምልክየት አራዲ 
ሐርስ ወአስረቶት ዕጨይ እግል ልትረፍ ትወሰ።

ሐረስቶት ህዬ፡ ክእኒ መስል ህድግ መናፍዑ ብዙሕ ምን ገአ አተላላይ 
እግል ለሀሌ እሉ፡ ክምሰልሁመ ሓለት ቀትራ እግል ትጌመም ወመትሻቀዪ 
ሐርስ እግል ልትወጀድ ለልብል ኣራእ ቀደመው።

እብ መናሰበት አምዕል ሹሀደእ፡ ወራታት-ሸትል 
ገብእ ህለ

በዐል-መዝ ዕጨይ ወሔዋናት 
ከደን፡ እብ መናሰበት አምዕል 
ሹሀደእ ኤርትርየ፡ ምን ዮም 10 
አስክ 20 ጁን ለለአተላሌ ወራታት 
ሸትል ወካረሮት መሽከፍ-ወሐይዝ 
ለከምከመ በራምጅ እግል ልግባእ 
ስታት ፋግር ክም ህለ ሐበረ።

እብ አሳስ እሊ፡ እዳራት፡
ጀብሃት ቅዋት ድፋዕ፡ አካናት-
ዕባደት፡ መአሰሳት፡ አንፋር፡ 
ብዕዳም ተናዚም ወመሽተርከት፡ 
እትለ ለተሐበረት ሳምን፡ ምን 
ናይ ሰከን አብያቶም አስክ 
እዳራት እትለ ትዳለ አካናት፡ ዲብ 
ካረሮት፡ አትዳለዮት ናይ ሸትል-

ሕፈር ወሸቲል ዕጨይ እግል 
ልሻርኮ፡ እዳራት ህዬ ፈዐልየቱ 
እግል ልታብዖ፡ ለበዐል-መዝ እትለ 
ነድአየ ልእከት ተሐሰበ።

ወራታት ሕፍዘት ማይ 
ወትርበት፡ ሸቲል ወካልእ ዶል 
ሸቲል፡ ረዘቆት ቀተሪት ድጌ 
ወወጠን፡ ክምሰልሁመ ዳፍዖት 
ሰሪት ጨይ ወቃባት፡ ምንለ 
ሕኩመት እብ አውለውየት እንዴ 
ነዘመቱ ለትስርግሉ በራምጅ 
ዐማር ክምቱ ለሐበረት ለልእከት፡ 
ፈዐልየትለ በራምጅ መሻረከት 
ናይ ኩሎም ጀሀት ለጠልብ 
ወልጽናሕ እግልዬ ለኢልትበሀል 

ክምቱ፡ እግል ልትዐወት ህዬ ኩሉ 
እብ ፈዛዐት ወመትሰባል እግል 
ልሻርክ ትፋነ።

በዐል-መዝ ዕጨይ ወሔዋናት 
ከደን ዲብ ደንጎበ፡ እት ክል-
ሰነት ስታቲብ ለፈግር እግሉ እሊ 
ለሸብህ ወራታት፡ ምንለ እግለ 
አምዕል እግል ነየሮት ለትገብእ 
መሻረከት እንዴ ሐልፈ፡ እግለ 
ቃልየት-አምዕል ለለኣስትህል 
እግል ልግባእ፡ ፍገሪቱ እብ 
ወቅት ወአካን እግል ልትቀየስ 
ወልትጌመም፡ ክምሰልሁመ 
አተላላይ እግል ለሀሌ እግሉ 
አትፋቀደ።



ክል አርቡዕ ለትጠ’በዕ ጀሪደት

መዳልያይ፦
- መሐመድ እድሪስ 

ለይኣውት ወአርተዖት
* ዘህረ ዐሊ

* ፋጥነ ኣድም 

ተለፎን፡ 121797/07121322 
ፋክስ፡127749፡ ዕ.ሰ.ቡ፡ 247

ተውዝዕ ጀሪደት፡
ተለፎን፡ 200454

አትአመሮት፡ 
ተለፎን፡ 125013፡ ዕ.ሰ.ቡ፡ 1284

2ገጽ16ይት ሰነት ዕልብ 25 አርቡዕ 12 ጁን 2024

መቃበለት ርኢስ ኢሰያስ አፍወርቂ እብ ክሱስ ወዕለ ድወል ግብለት ኮርየ ወአፍሪቀ

ሓይስ ርኢስ ኢሰያስ አፈወርቂ፡ 
ምን 4 አስክ 5 ጁን እት ግብለት 
ኮርየ እተ ገብአ ወዕለ አፍሪቀ 
ግብለት ኮርየ ክም ሻረከ እብ 
ዔማት አክባር ዐድነ ንሹር ዐለ። 
ዲብለ ወዕለ እብ ክሱስለ ተሀደገ 
ቀድያት ወምስሉ ለልትጻበጥ ብዕድ 
ጋራት እንዴ ሀረሰ ሰሕፊ ሱሌማን 
ዑስማን ዐቤ እተ ዐድ ምስል ርኢስ 
መቃበለት ሐጫር ወደ። ከጽበጥለ 
መቃበለት እሊ ተሌቱ፦ 

ሰኣል= ሓይስ ርኢስ፡ እበ 
ለሀብከናቱ በክት ነሐምድ። ቀደም 
እለ መሓብር ጎማት አፍሪቀ 
ወፈረንሰ፡ አፍሪቀ ወቻይነ፡ አፍሪቀ 
ወሩስየ ወአዜ ህዬ ድወል ቃረት 
አፍሪቀ ወግብለት ኮርየ ጋብእ ሀለ። 
ከእሊ ሙእተመራት አፍሪቀ ወእሊ 
ለትሸርሐ ድወል ከአፎ ልትረኤ፧

በሊስ= እብ ገበይ ራትዐት እግል 
ንፍሀሙ ወንተርጅሙ ብዝሕ እግል 
ንሽራሕ እንቀድር። ሐቴ ለመጽእ 
ለሀለ ተቅዪር ናይ እለ አዜ ለህሌነ 
ዲበ መርሐለት እብ ደረጀት ዐለም 
ትትረኤ እንዴ ህሌት፡ መርሐለት 
መትዐደዪትተ እንዴ እምቤ እግል 
ንሽረሐ እንቀድር። ሐርብ ብሩድ 
ዐለ ወትከለሰ። እትለን ለሐልፈየ 
30 ሰነት ናይ ዐለም ንዛም ኦሮት 
ቅትብ እግል አሰሶት ለገብአ 
ጅህድ ወብዕድመ ዐለ። አዜ ላኪን 
ዲብ ንዛም ዐለም ሐዲስ ንትዐዴ 
ዲቡ ለህሌት ወቅት ቱ። ከእሊ 
ገብእ ለሀለ ለትፈናተ ጀርቤታት 
ወዋዕላታት፡ ዲብ መርሐለት ሐዳስ 
እተ ለልትዐዴ ዲቡ ወቅት እግል 
ልግበእ ለቡ አትሳናይ፡ ተስዬሕ፡ 
ከሊቅ ረአይ ሕበር ወእግል ንስአት 
ምስዳራት ገበይ ለለአጠፌሕቱ። 
ምናተ እግልሚቱ ለእብ ፍንቱይ 
እህትማም ዲብ አፍሪቀ ለገብእ? 

ፍንቱይ ተየልል አፍሪቀ ዲበ ሐልፈ 
መራሕል ታእሪክ ሚመስል ዐለ፡ 
ወአሀምየት አፍሪቀ ዲብ መስተቅበል 
ንዛም ዐለም ሐዲስ ሚ እግል ትግባእ 
ክምበ ልትነሳእ ለሀለ ምስዳራት ቱ። 
እሊ ህዬ፡ እብ ደረጀት ዐለም አሀምየት 
አፍሪቃ ለለአክድ መናሰባትቱ እግል 
ኒበል እንቀድር። ምናተ ለገብእ 
ሙእተመራት ወመሓብር ጎማት፡ 
ሀደፉ ወተፋሲሉ እብ ዋዴሕ እግል 
ትትሃጌቡ ወንዛም ዐለም ሐዲስ 
እግል ልምጻእ ገብአ ምን ገብእ፡ ዲብ 
ምቅያስ እቅትሳድ፡ ስያሰት፡ ዓዳት 
ወሰቃፈት ወዲብ ሰላም ወአምን 
ለሀለ አብካት ክም ምቅያስ እንዴ 
ትነፋዕካቡ፡ አፍሪቀ ክም ለትገውኔት 
ቃረት ዐለም ሌጠ እንዴ ኢትገብእ፡ 
እግል መስተቅበል ለሀለ እግለ በክት 
ወዲብ ከሊቅ ንዛም ዐለም ሐዳስ 
ለህሌት እግለ ተረት ቀላል ሰበት 
ኢኮን፡ እግል ከሊቅ ሽርከት ገብእ 
ለሀለ ጀርቤታትቱ እንዴ እምቤ 
እግል ንተርጅሙ እንቀድር። 

ምን ሐረስ እሊ፡ እሊ ገብእ ለሀለ 
መሓብር ጎማት እግል አፍሪቅየ 
አሀምየትቡ። አፍሪቀ ዲብ ንዛም 
ዐለም ሐዲስ እግል ትእቴ ገብአት 
ምን ገብእ፡ ምስል ለተፈናተየ ቃራት 
ዐለም፡ ምስል ኩለን ድወል ዐለም 
ነኣይሽ ልግበአ ወዐባዪ ዕላቃተ 
እግል ተአተርድ ሰበት ለአስትህለ፡ 
እሊ ገብእ ለሀለ ሙእተመራት እግል 
አፍሪቀ በክት ዐቢ ቱ። ምን እሊ 
በሰር እሊ እንዴ ፈገርከ ለተአደሜዕ 
ተረት እግል ተሀሌ እግልከ ወዲብ 
ሄራር መስተቅበል ተቅዪር እግል 
ቲዴ ሐዜከ ምን ገብእ፡ ፈጅር ወሐቆ 
ፈጅር ለተምም እንዴ ኢገብእ፡ ክም 
ሽቅል መስተቅበልነ እንዴ ነሰእናሁ፡ 
ለሐልፈ መራሕል እንዴ ጌመምነ፡ 
እለ አዜ ለህሌነ ዲበ መርሐለት 

መትዐደዪት እንዴ ፈሀምነ፡ ንዛም 
ዐለም ሐዳስ እቱ እግል ንእቴ፡ 
አፍሪቃ እሊ በክት እሊ እብ ከአፎ 
እግል ትትነፈዕ እቡ ክምሰል ወጅበ፡ 
አሀመየቱ ለተአትክሕድ ኢኮን። 
እግል ልትረከብ ምኑ ለቀድር 
መሳሌሕ መከለሲ አለቡ። ምናተ 
እብ ትምኔት ለገብእ ኢኮን። 
ለአሀምየትለ ዋዕለ እብ ከአፎ እግል 
ልትሸቄቡ ክምሰል ወጅብ ቱ። 
ሰበት እሊ ለምስል ጥልያን፡ ቻይነ፡ 
ሩስየ ወብዕዳም ድወል ለገብእ 
እጅትምዓት ወለለሐልፍ ቀራራት 
መሳሌሕ ሕበር፡ እብ ደረጀት 
ቃረት ልግባእ ወዐለም፡ እግል 
ንሽቄቡ ወጅበነ። ምለዐል ኩሉ 
አፍሪቀ ምን አትገዋናይ ወሀመሾት 
እንዴ ትባልሐት፡ ዲብ ዐለም እግል 
ትትሓበር እብሎም መናሰባት እሎም 
እግል ትትነፈዕ ክምበ እንትበህ 
ለለአትሐዝዩ ጋርቱ። 

ሰኣል= እትሊ እጅትማዕ 
ሜርሐት ግብለት ኮርየ ወድወል 
ቃረት አፍሪቀ፡ ለትፈናተው ሜርሐት 
ከሊማት ቅዱማም ዐለው። እብ 
ጀሀትከ ከሊመት እግል ተአስሜዕ 
ሰአየት ኩሉ ዐለት፡ ላኪን ከሊመት 
ኢቀደምከ፡ እግልሚ፧

በሊስ፡ እብ ክልኤ ጀሀት እግል 
ንርአዩ እንቀድር። ምስል አሀምየት 
ናይ እሎም እጅትምዓት እሎም 
ለልትቀደም ሸሬሕ ልግበእ ወፈሀም 
መስተቅበል፡ ዲብ ደዓያት ዕላቃት 
ዓ’መ ገይስ ሰበት ሀ’ለ ለለአስፍቱ። 
ምናተ፡ ከሊማት እንዴ ሐሬከ 
ወገለድ እንዴ አቴከ ሸሬሕ ቀደሞት 
ሌጠ ካፊ ኢኮን። እት ክምሰል እሊ 
ለመስል እጅትምዓት ለልትቀደም 
ከሊማት ክም ልሙድ ወፍዕል ለአለቡ 
ልትነሰእ ሀ’ለ። ከሊመት ሰኔት እንዴ 
ቀደምከ ፈጅር ለትትረሰዐከ ወፍዕል 
ወመታበዐት ለአለበ ሌጠ ትገብእ። 
እሊ ህዬ እግል ሄራር መስተቅበል 
መስኡልየት ዐባይ ለኢለአረፌዕ ጋር 
እንዴ ገብእ ገይስ ሀ’ለ። እሊ ህዬ 
ፈሀም ካጢ ሰበት ገብአ ተስዬሕ 
ለአትሐዝዩ። እተ ለሐልፈ መናሰባት 
እጅትምዓት ለትቀደመ ከሊማት 
እግል ትፈስሩ ልትጀርብ። ሚ 
መትመሳሳል ወፍንቲት ቡ? ምስለ 
ሀደፍ ለዐቢ ህዬ እብ ከአፎ ትቃርኑ 
ወተአትመሳንዩ? እት ክምሰል እሊ 
ለመስል መናሰባት ለልትቀደም 
ከሊማት ሜርሐት ድወል ፈዓልየት 
ለአለቡ እንዴ ገብእ ልትለመድ 
ሰበት ሀለ፡ አነ ለኢቀደሞት ከሊመት 
ክም አሀምየት ዐባይ ለቡ አርእስ 
ይእርእዩ። ከእሊ መናሰባት እሊ እብ 
ተአስትህል እግል ንትነፈዕ እ’ቡ 
ገብአ ምን ገብእ፡ ክም ሽቅልነ እንዴ 
ረኤናሁ፡ ለልትቀደም ከሊማት እብ 
ቁሪነ እንዴ ፈሀምነ፡ እብ ተፋሲል 
እግል ንትፋሀም ዲቡ ብነ። ለዲብ 
መናሰባት ዓም ለልትቀደም ከሊማት 
መትደጋግ እግል ልግባእ እሉ ቡ። 
ምናተ ዲብ ዐመል ለኢልውዕል፡ 
ምስል ናይ ቀደም እለ ዲብ 
ለትፈናተ መናሰባት እጅትምዓት 
መነዘመት ምጅልስ ቅራን፡ ዲብ 
ናይ እተሓድ አፍሪቀ፡ ወዲብ 

ብዕድ መናሰባት ለገብእ፡ ክም ናይ 
ዕላቃት ዓ’መ ወረቄተት ንኢሽ 
እንዴ አትዳሌከ ትመጽእ፡ ትነሽረ፡ 
ትደጋግ’መ ወተአትዳምቀ ወዲብ 
ደንጎበ ውልዋል ክም ገለየ እበነተ 
ትትከሬ ዲበ ከትትረሰዕ። እብ ቅያስ 
እሊ ሄራር እሊ እብ ዋጅብ ወረቀት 
እግል ንቀድም ዐለት እግልነ፡ ላኪን 
ኢትዳሌነ እግለ። ሐቆ ሐደርነ እት 
እግር ገበይነ አፎ ለገብአት ህግየ 
ኢንትሃጌ እግል ኢኒበልመ፡ ምስል 
ደሚርነ ወመብዳእነ ለገይስ ኢኮን። 
ሰበት እሊ፡ ምስለ ለእጅትማዕ 
ለነዘመው ግብለት ኮርየ እብ 
ፋዬሕ ወእብ እህትማም ወለ ዲብ 
ወቅትመ ሐጪር ልግብእ ምን 
ቅሩብ ለንትፋሀም ዲቡ በክት ምን 
ልትረከብ፡ እብ ሑዱ መበገሲ ለገብእ 
እግልነ ንቃጥ ወመባድእ እንቀድም። 
ምናተ እት ገጽለ መሽተርከትለ 
መሕበር ጎማት ፈዓልየት ለአለበ፡ 
እብ ትገብእ ወኢትገብእ፡ እግል 
ደዓያት ዕላቃት ዓ’መ እንዴ እምቤ 
ከሊመት ቀደሞት ኢለአትሐዜነ 
እንዴ እምቤ ትዳሌነ ከጊስነ። ምን 

እለ ወሐር ላኪን፡ ዲብ ክምሰል እሊ 
ለመስል መናሰባት፡ ክም አሀመየት 
ለቡ ሽቅልነ እንዴ ሐሰብናሁ ለእግል 
ንትሃጌቡ ለነሐዜ ጋራት ምህም እብ 
ቀደም ትሌ እንዴ ረተብነ ከሊመትነ 
እግል ንቀድመ ዋጅብ ቱ። ምን 
እለን ለሐልፈየ መናሰባት በክት 
መክሰብ ተጃርብ ሰበት ረከብነ፡ ምነ 
ኢቀደሞትለ ከሊመት እንዴ አዘምነ፡ 
ብዕድ ለለአትሐዜነ ረከብነ ወእግል 
ንውደዩ ለብነ ወዴነ ለልብል ረአይ 
ብዬ። 

ሰኣል= ምስል ርኢስ ግብለት 
ኮርየ ህድግ ፋዬሕ ዋዲ ዐልከ። ከእብ 
ክሱስ ሚ ክም ሀደግኩም ሐብሬ 
አውመ ተውዴሕ ምን ተሀይበነ፧

በሊስ= አይወ፡ ልብን አውመ 
ሽርከት ለልትበሀል ጋር ቀሊል 
ኢኮን። ሽርከት እንዴ ትበሀለት 
ልትሀድግ እበ ጅምለት ህሌት። 
ናይ እስትራተጅየት፡ ናይ መሳሌሕ፡ 
ወናይ በሰር ሽርከት። ምለዐል ኩሉ 
ለለአትሐዜ ላኪን ናይ አማን ሽርከት 
እግል ተአስስ ገብአከ ምን ገብእ፡ ናይ 
ሕበር ፈሀም እግል ለሀሌ እግልከ 
ወጅብ። ላዝም ኢኮን እት ኩሉ 
እግል ትትፋሀም። ምናተ ለሽራከት 
ፈዓልየት እግል ትርከብ ወእግል 
ተአድሜዕ፡ ለበዐል ሽርከትከ ፈሀምከ፡ 
በራምጃትከ፡ መቅደረትከ፡ ወሀደፍከ 
እግል ለኣምር ድሩሪቱ። ከእለ 
መናሰበት እለ ክምሰለ ለሐልፈየ 

መናሰባት እግል ንትነፋዕ እ’በ፡ 
ቅብላት መቅደረት ግብለት ኮርየ 
ወእግል ትውደየ ለትቀድር ሽርከት 
ዲብ ሕሳብ እንዴ ኣቴከ፡ ለሀደፍነ 
ወመባጽሕነ ክምሰል እብ እህትማም 
እግል ልርአው፡ ወፈጅር ለተአደሜዕ 
መሻረከት ጀላብ እግል ልቀድሞ፡ 
ረአይነ እግል ንሽረሕ እግሎም ብነ። 
ለረአይነ ፋዬሕ ወወቅት ለነስእ 
እግል ልግባእ ቀድር ላኪን፡ እንዴ 
ጨመምነ ረአይነ ወመባጽሕነ እግል 
ንቀድም ወጅብነ። ለናይ መክሰቲ 
ረአይ እግል እሊ አዜ ለሀለ ሄራር 
ዐለም ወተየልል ሓድር ለሸሬሕ እት 
ገብእ፡ ፈሀም እኩይ ለከልቅ እግል 
ልግበእ ቀድር ላኪን፡ እብ ከአፎ 
ነአምብት? እት ፍንጌ ግብለት ኮርየ 
ወአፍሪቃ ሸራከት እግል ትትአሰስ 
ገብአት ምን ገብእ፡ ለሸራከት ዲብ 
አሳስ ትሩድ ወቆሪ እግል ትትነደቅ 
በ። እሊ ለበህለት፡ ፈሀም ወመባጽሕ 
ሕበር እግል ለሀሌ እግልነ ወጅብ። 
ዲብ ለትፈናተ ተጠውራት ታእሪክ 
ወእብ ፍንቱይ እትለን ለሐልፈየ 30 
ሰነት ክምሰለ ረኤናሁ፡ እግል ከሊቅ 

ንዛም ሐቴ ሽዕበት ዐለም እግል 
አስበቆት ለገብአ ጀርቤታት ወጅህድ 
ወፈሸሉ፡ ወአዜ ኣትያም ዲበ ለህሌነ 
መርሐለት ሐዳስ ዲብ ሕሳብ እንዴ 
አቴት፡ እተ ሐዲስ ንዛም ዐለም 
እግል ንትዐዴ ሐቆ ገብአነ፡ አፍሪቀ 
እግል አሰሶት ሽርከት ዱሊት ህሌት 
ገብእ? አፍሪቀ እብ ሕበር ወዲብ 
መባድእ ራቴዕ እግል ትክደም 
ዱሊት ህሌት ሚኢፋለ እንዴ ቤለ 
ለልትሰአል አለቡ። እለ አማን እለ 
ህዬ፡ እግል ንትከበተ ሌጠ ብነ። 
እግልሚ ኢትዳሌ እምቤ ምን ገብእ፡ 
ለአስባብ ሐቴ እብ ሐቴ እግል 
ንሽርሑ ብነ። ኢመትዳላይ አፍሪቅየ 
እግል ሽርከት እብሊ ወእብሊ 
አስባብቱ እንዴ እምቤ እግል 
ንወድሑ ወጅበነ። ላላእ ምን እሊ 
ወለዐል ለሔሰ ረአይ ብዬ ለልብል 
ምን ለሀሌ ህዬ፡ ረአዩ እግል ልቀድም 
ቀድር። ምናተ እትሊ አዜ ለህሌነ 
ዲቡ ወቅት፡ አፍሪቀ እግል ሽቅል 
ሽራከት ዱሊት ኢህሌት። ላኪን 
ክምሰሌሁ እግል ለአተላሌ አለቡ። 
ከለ በዐል ሽርከትነ ግብለት ኮርየ፡ 
እሊ ለሀለ ኢመትዳላይ እግል ሽቅል 
ሽርከት እንዴ ኣመረት እግል ትእቴ 
ወጅበ። ለዲብ እሊ ወቅት አዜ ለሀለ 
ሓድር ተየልል ኢመትዳላይ አፍሪቀ 
ዲብ ሽርከት እብ ኩሉ ቅያሱ እግል 
ልትሰየሕ ቡ። 

      ዲብ ገጽ 8 ልተላሌ      ዲብ ገጽ 8 ልተላሌ

ዐብደለ መ/ዐሊ (መዐልም)

ራ ብ የራ ብ የእት ስኒን ሰኒ ቅዱምቱ 
ልትበሀል፡ ዎሮት መልክ ናይ 
መምለከት ሐቴ እት መምለከቱ 
ለትወለደ ወድ ተብዐት እግል 
ልትቀተል አማውር ለሀይብ ነብር 
ዐለ። እብለ ህዬ ለትወለደ ምን 
አማውረለ በዐለ ስልጠት ነግፍ 
ይዐለ፡፡ ክለን እማት ህዬ ምን 
ተውሊደት ወድ ተብዐት ሰኒ 
ደንገጸ ወእት ሀላግ ወሸቀላት 
ልትካረየ ዐለየ መሳኪን እግለን 
ለእማት ርሒማት። በዐል በክት 
ለገብአት እም ህዬ ወለት እንዴ 
ወልደት እንዴ ኢትሐብዕ 
ወኢትገላብብ ስመያት ወለተ 
ትወዴ ዐለት። መደት ሐቴ እተ 
ዓሲመተ ደውለተለ መልክ ነብሮ 
ለዐለው ክልኦት ሰብ ጼወ ሕጻን 
እግሉ ወልደው። እግለ ወልዶም 
ህዬ ምን አማውርለ መልክ እግል 
ለአንጉፉ ጎማቶም ቃውያም እት 
እንቶም ላሊ ወአምዕል ተሐስበዉ 
ወትጀረሰው። ለእግሉ ወልደው 
ሕጻን ህዬ በኒየት ገሮቡ ሰኒ ገዛፍ 
ወፈዳብ እት እንቱ ሰበት ትወለደ 
ለእግለ ወደዉ እንዴ ወደዉ 
እሰልፍ እት ቤት እንዴ ሐብዐዉ 
እግል ለዓቡዉ ወሐር እት ቀበት 
ድበዕ እንዴ ትረበ ምስለ ገበአት 
እግል ልትዋጀህ እት ደሚሮም 
ገበአት እግሎም።

ለሕጻን ክምሰለ ትምኔቶም 
ወለ ገዋፍ ገሮቡ እብ ሻፍግ ዐበ 
እግሎም። እብ ክእኒ ህዬ ትራደደ 
ምስሎም፥ “አነ ስሜቼ (ራብየ) 
እትበሀል” ቤለዮም። ክምሰለ 
ህቱ እግል ርሑ ሰመየ ስሜት 
ህዬ ራብየ ትሰመ። ራብየ ፈጅር 
ጽብሕ ምድር እግል ትልሂየ 
ወሀምግ ምን ቤቱ ፈግር ዐለ። 
ምስል አዋልድ ግዋሬሆም  እተ 
ቀዐረት ይም ትልህያሁ ገብእ 
ዐለ። ነሃር ሐቴ ላኪን ራብየ ገሌ 
እንዴ መጸአዩ እግል ሐቴ ወለት 
ምነ መተልሂቱ እበ ጭብዒቱ 
እተ ብሶተ ዘብጠየ ወደም እግሉ 
ጅናናት ወደ ምነ። ለዐድለ ወለት 
እግል ወለቶም ክምሰል ረአው 
አስክ ሰብ ስልጠት እንዴ ጌሰው 
ሸክወቶም ድድ ራብየ ወዋልዴኑ 
ረፍዐው። ክምእኒ ህዬ ትብል ዐለት 
ለሸክወቶም። “እትለ እተ እነብር 
ለህሌነ ዓስመት ዎሮት ሕጻን 
ትብዐት ህቱ ነብር ህለ፡ ወዋልዴኑ 
ቃኑን እንዴ ኬደው ዓበዉ ወአዜ 
እሊቱ እት  አዋልድነ ለትደንከበት 
ወለትጨዉጬት ጀሪመት እግለ 
ዋዲ ህለ። ስሙ ህዬ ራብየ 
ልትበሀል”  እብለ ከሸክወቶም 
ድድ ራብየ ወዋልዴኑ ረፍዐው። 

ምን ሸክወት ግዋሬ ለፈርሀው 
ዋልዴን ራብየ ጎማቶም ሕዪርቶም 
እት እንተ ኬን ወእንሰር 
አምሆለለዉ። እት ደንጎበ ህቶም 
እበ እግሉ ካይዳም ለዐለው 
ቃኑን፡ ወወልዶም እብ ዐቢሁ 
አሳሰ ጄሪመት ላተ ኪደት ቃኑን 
ሰበት ገብአ ምነ ሸክወተ ግዋሬ 
ለትሐጥጦም እግል ልብጽሖ 
ትፋሀመዉ። እናስ ወእሲት 

ወልዶም እንዴ ነሰአው እት 
ቀበት ድበዕ ለዐለት መዝረዐቶም 
እንዴ ጌሰው እተ ትሐብዐው። 
ራብየ ሰኒ ዐበ ወምስል ቀላጭም 
ትሩድ ወፈዳብ ሐረትም ገሮብ 
ዐበ ወሰዐተበ። እበ ጅፈረ 
መዝረዐቶም ለሐልፈ ህዬ፡ ክምሰል 
አልመ በሐር ወአው ከደን እት 
ልትሀልፈቱ፡ ለገብአ ክምሰል 
ኢከይዱ ወደዩ። እብለ ህዬ 
ምስል አብሁ ወእሙ እተ ናዮም 
ገርሀት ክሉ ምን ሸር ራብየ እት 
ልትአለል ወዳሩ ዎሮት እንዴ 
ኢለአረቄ እቡ ነብር ዐለ፡፡

ነሃር ሐቴ ዋልዴን ራብየ 
አዜመ ፍክረት ሐቴ ህተ እት 
ልቦም ቀጥረት እግሎም። ህተ 
ህዬ፡ ክምእኒ ትብል ዐለት፥ “እሊ 
ወልነ ክምሰለ እንርእዩ ለህሌናቱ፡ 
ይአፍረሀ ምንዲ ኢገብእ ኢፈርህ፡ 
ሰበት እሊ ለእት ብሩር ሀለ ግረህነ 
እግሉ ነአብጽሑ እምበል ጅን 
ሳክኑ ወዋርሱ ሚ ይሀለ” ቤለው። 
እብለ ፍክረት እለ ራብየ አብሁ 
እንዴ ታለዩ አስክለ ገርሀትለ 
ብሩር ጌሰው ምስል። እብ ክእኒ 
ህዬ ትፋነዩ፡ “ከግድም ወልዬ እብለ 
ገበይ ለእግለ ትርኤ ለህሌከ፡ ምነ 
ስያበ ወደግ እንዴ ኢተአረይም 
እተ ግረህ እግል ትምጸእ እብካቱ። 
እተ ገርሀት ክምሰል በጽሐከ ህዬ 
ለእተ ትሰክብ ለህሌት ሕያይት 
ረቢ ቅድረተ ልህበከ” እት 
ልብል ሰይፉ እንዴ ሀበዩ ሳርሐዩ 
ከአቅበለ ምኑ አብሁ። ለገርሀቶም 
ህዬ ጅን ሰኒ መክሩህ ህቱ ሳክነ 
ሰበት ዐለ ደለ እተ ገርሀት መጽአ 
ቀትሉ ሰበት ዐለ፡ ምን ፈዋክህ 
ሰኒ እሽህት ተ ለዐለት። እትይት 
ህዬ ኢተአምር። እብ ሰዐር አሸህ 
ምለዐል ብጥረት እናስ ታምም ተ 
ለትበጥር ለዐለት።

ራብየ እበ ሐብሬ ለአብሁ 
ሃይቡተ ለዐለ እት ጌይስ እተ 
ለእግለ ቃስድ ለዐለ መዝረዐት 
ክማም ገብአ። እሊ ኢኮን 
ፈይራት አናናስ፡ ሞዝ፡ ምንደሪን 
ወብርትካን እበ እንዴ ትመልአት 
ጸንሐቱ። ሰበቡ ለእተ ገርሀት 
ሳክን ለዐለ ጅን ሰኒ ልትፈርህ 
ሰበት ዐለ እግል እሊ ጀራዲን 
እሊ እቱ ለለአቴ ይዐለ። ግዉይ 
እት እንቱ ነብር ዐለ።

ራብየ እተ ገርሀት ክምሰል 
መጽአ እተ ዱሊት እግሉ ለዐለት 
ቤት አተ። እተ ቀበተ ቤት ሐቴ 
ጅኒየት ህተ ሳክነት ጸንሐቱ። እግለ 
ጅኒየት ረአሰ እብ ሰይፍ ሰየፈዩ 
ምነ። እግለ ጅሰትለ ጅኒየት እተ 
ምውዳቀ እንዴ ሐድገየ ክእተ 
ቤት ለናይለ በረ ትሐብዐ።  ሐቆ 
መደት ሕድት ለብእሰለ ጅኒየት 
ላቱ ለመአበይ ጅን ህቱ መጽአ። 
እግለ እሲቱ ልትላኬ ሐቆለ ጸንሐ 
በሊስ ናየ ላቱ እግል ልስመዕ 
ኢቀድረ። እብ ክምእኒ ህዬ ትሃገ፡ 

“እለ ቤት ዮመቴ ጼነ ወድ ሚን 
አደሚ ህቱ  ጼኔኒ እተ ህለ። 
ረቢ ደሌ ዮመቴ ለሽብሃት ክዩድ 
ገብእ ሀለ”? እት ልብል እግል 
ርሑ ትሰአለ። እተ ቀበተ ቤት 
ክምሰል አተ እለ ኢኮን እሲቱ 
ስጋደ እብ ሰይፍ እንዴ ትሰየፈ 
ጸንሐቱ። ሓርቅ እት እንቱ በራለ 
ቤት ክምሰል ፈግረ ራብየ ሰይፉ 
እንዴ ሐርጠ ለመክ ቤለ እቱ። 
ላመ ጅን ምነ  ግንሐት ራብየ 
ፋርህ ወህዱድ እት እንቱ እግል 
ኢልቅተሉ ትሐሰበዩ ወትከተለዩ። 
ለጅን ክምሰል እሊ ለተሌ 
ጠለብ አቅረበ፥ “አዘምከ ምንዬ 
ምንዲ ገብእ ለትነፈዐከ ቅረዲት  
እግል ህበካቱ” ቤለ ለጅን እግል 
ራብየ። ራብያመ እሊ ስድ እሊ 

እበ ቅረዲቱ ትሰአለዩ። “ሚ 
ተ ለእግለ ትሀይበኒ ቅረዲት”? 
ትሰአለ ራብየ። “ቅረዲትከ 
ሉሐት ማይ ስሕር ተ። እለ 
ሉሐት እለ ለማየ ሐቆ ጨረ 
ለእግለ ትሐዜ ለህሌከ መዐነት 
ትግበእ ወሓለት ለትፈትዮም 
መልህያምከ፡ ሰኒ ህለው በሀለት 
ቱ። ወሐቆ ትሐምረገት ላተ 
ሓለቶመ ሕምርግት ክምሰለ 
ለእተ ለውሐትለ ማይ ለህሌተ 
ሕምርግት ክምሰል ህሌት 
ወሰዳይትከ ለሐዙ ክምሰል ለሐዙ 
ክም ህለው ልትአምር እግልከ” 
ቤለዩ።

ራብየ እብ ክሱስለ ለጅን 
ለሀይቡተ ሎሕ ማይ ስሕር 
ሰምዕ ሐቆለ ጸንሐ እብ ንየት 
ሳፍየት እግል ልትሰለመ ምኑ 
እዴሁ መደ እግሉ። ላመ ጅን 
እግለ እግል መንገፎ አርወሐቱ 
ለሀይበተ ለዐለ ቅርዲት እግል 
ራብየ ሰለመየ።  

ራብየ ቅረዲቱ እንዴ ነስአ 
እግለ ገርሀት ምን ሐንቴ ካፈትለ 
ጅን ሑር ወደየ ከዳገነዩ ምነ። 
እግል ዎሮት መልዶ ምን ጆዝ 

አልህንድ እንዴ ለደደ አስክ 
እሙ ወአብሁ ቃስድ እት እንቱ 
አስኮም ትበገሰ። እት ገበዩ 
ጅማዐት ለመልክ ላለአከዮም 
ህቶም ትከበተዉ። እግል ራብየ 
ልእሰሮ ገይሶ ክምሰል ህለው 
ይሐብዐው ምኑ ህቶምመ። 
ራብየመ ክምእኒ ቤለዮም፥ 
“እግል ራብየ ሐቴ እግል ትደዉ 
ኢትቀደሮ። አነ ህዬ መለሀዩ አነ” 
ቤለዮም። ላመ እግሉ ብጉሳም 
ለዐለው ጅማዐት ክምሰል እሊ 
ለተሌ ዐለ በሊሶም፥ “ ንርከቡ 
እንዴ ኢኮን ብዕደት ላቱ እግልነ 
ሕደጉ። ኮፎ ክምሰል እት 
ሐንቴ ካፈትነ እንወድዩ እግል 
ነአርኤካቱ” ቤለው። ግድም ሐቆ 
እሊ ርዱድ እሊ ራብየ ኖሱ ህቱ 
ክምሰልቱ አሰአለዮም።  ወእት 
አድሕድ ክማም ገብአው።

ሐቆ እሊ መትባላስ እሊ እት 
ፍንጌ ራብየ ወላጅማዐቱ  ለጀረ 
እግለ ጅማዐት ለባቅዕ ሰይፉ 
እንዴ ሐርጠ አስግደቶም ናተፈ 
ምኖም። እምበል ምነ ጅማዐት 
ለአማውርለ መልክ እት ራብየ 
ልነፍዞ ማጽአም ለዐለው ክልኦት 
ሐድገ ምኖም። ለዎሮቶም  
ለእዝኑ እንዴ ጨርመ ምኑ እግለ 
ካልአዩ እንዴ ሀበየ ከአስክለ 
መልክ ለልእኮም ለዐለ እንዴ ጊሰ 
እበ  ራብየ እት ረአሶም ለአጅረየ 
እግል ልደግም እግሉ ነድአየ 
እቱ።

ለመልክ ሰኒ ሓርቅ ወንኩድ 
እት እንቱ እግል ካልእ ዶል ጄሽ 
ነድአ እቱ። እሎምመ ራብየ 
ለቀዳሚት ምስዳር ደግመ እት 
ረአሶም። ክልኦት ምኖም እንዴ 
አትረፈ ህዬ ለዎሮቶም  አስረዩ 
ወለ ካልአዩ እዴ ማኑ ቀርጨ ምኑ፡ 
ወአስክለ በዐለ ስልጠት እንዴ ጌሰ 
እግል ሳልስ ዶል ጄሽ ሐቆ ለአከ 
እቱ እተ ቀስሩ እንዴ መጸአዩ 
እግል ልቅተሉ ክምሰልቱ ለአከዩ 
ከነድአዩ እቱ። ጽንሕ እንዴ 
ወደ ህዬ፡ ሐው እግል ልግብኦ 
ትሰአለዮም። ህቶመ  እተ ረአዩ 

ዋፈቀው ምስሉ። 

መደት ሐቴ ራብየ ወለ ክልኦት 
መልሂቱ እት ቀበት  ድበዕ እት 
ገይሶ ክርን ክልኦት መትሃግየት 
ሰምዐው ወሐር ራብየ እብ 
ቅሩታዩ እት ልትቀራቀብ ክርንቱ 
እንዴ ደሀረ እንዴ ቀርበዮም 
ስመዖም ጸንሐ፡ እሊ ኢኮን 
ለዎሮቶም ለጅን ለገርሀት አብሁ 
እግል ራብየ እት እንቱ ጸንሐዩ። 
ላመ እብ ክሱሰ ለአትሃጅኩ 
ለጸንሐ ለፍንጌሁ ወፍንጌ ራብየ 
ለጀሬት ቅሰት እባቱ ደግም እግሉ 
ለዐለ።  ክምእኒ ህዬ ልትሰአሉ 
ዐለ ለጅን እግለ ካልአዩ ጅን፥ 
“እንተ ግበእ ዎእሲትከ እብ ኮፎ 
እግል ልሰይጥር እትክም ቀድረ 
ራብየ”? ልብል ዐለ ሰአሉ። 
ህቱመ በሊሱ “እሰልፍ አነ እተ 
መዝረዐት ሳክን ዐልኮ። ሐሬ እት 
ግራዬ እንዴ መጽአ እግለ እሲቼ 
ቀትለየ። አነ ህዬ ፍንቲት ቅረዲት 
ሉሐት ማይ ስሕሪ እንዴ ሀብኮሁ 
አርወሐቼ አንገፍኮ ምኑ” ቤለዩ። 
እግል እሊ መዳግሞም ለሰምዐ 
ራብየ ሰይፉ እንዴ ሐርጠ 
ሃጀመዮም። ለሐዲስ ጅን ይይ! 
እብ መውዒ ቤለ ወሐር፡ “እዘም 
ምንዬ። አናመ ዘርእ እግል 
ህበካቱ እት ሐያትከ ለሰዴከ። 
እሊ ዘርእ እሊ እንዴ አብቀልካሁ፡ 
ቀጠፉ ረወ ወሰነ ምንዲ ገብእ 
ለእግሉ ትፈቴ መልሀይከ ሰኒ ህለ 
በሀለቱ። ወቀጠፉ ትቀርዐ ምንዲ 
ገብእ ለመለህይከ እት ክርበት 
ወስድት ሀለ በሀልቱ፡ ወሰዳይትከ 
ተአትሐዝዩ ህሌት ልተርጀም” 
ቤለዩ፡፡ ራብየመ እግለ ዘርእ እንዴ 
ነስአ እግለ ጅን ጠለቀዩ። እብለ 
ራብየ ወለ ክልኦት መልሂቱ 
ገበዮም አተላለው። 

ሐቆ መጋይስ መሳፈት 
ነትል፡ ራብየ ወለ ክልኦት 
ሐዉ እት ሐቴ መዲነት ካልእ 
ስልጣን ላለሐክመ በጽሐው። 
እተ መዲነት እት ዎሮት ቀስረ 
በጽሐው፡ እተ ላለዓላይ ጣብቅለ 
ሮሻን መገሰይ ረክበው ወእተ 
ሰክበው፡፡ ግውሐት ራብየ እግል 
ዙረት ሰይፉ እት ምንክቡ እንዴ 
ወደ ትበገሰ ምኖም። እተ ባብለ 
ሮሻን እሲት በዐለ ዐማረት እንዴ 
ጸንሐቱ ክምእን ቴሉ፥ “እለ አዜ 
ወቅት ምግያስ ኢኮን፡ ክል ዎሮት 
እትለ መዲነት መጅቡርቱ አስክ 
ምድር ኢፋረገ ምን ቤቱ እግል 
ኢልፍገር። ሐየት ሰኒ ግርጉር 
ምን ሰፍጥ አምቅረብ አስክ 
ፍግረት ጸሓይ ሰበት ጸኔሕ እተ፡ 
ክል ዎሮት ክእት አርወሐቱ 
ልትደገግ” እት ትብል ምንመ 
ትሐሰበቱ፡ ራብየ ላቱ  እተ በሀል 
ናይለ እሲት እንዴ ኢልትሃለግ 
ምነ ሮሻን መች እብ ፍግረት 
ቤለ። “አፍግሪኒ ሌጠ ሐቴ 
ወአክል እለ ፈርሀት ምን ሐየት 
አለብዬ። አነ ራብየ አነ” ቤለየ 
ከአስክለ መዲነት ነወል ወደ። 
እብለ ራብየ  ምስለ ግርጉር 
ሐየት ገጽ እብ ገጽ ትዋጅሀ።



4ገጽ17ይት ሰነት ዕልብ 25 አርቡዕ 12 ጁን 2024

ኣድም አብሐሪሽ

ምሕላብ እት ሄራር ዐማር

እዳረት ደዋሒ ምሕላብ ምን ከረን 
ሐድ 43 ኪሎ መትር ራይመት ለህሌት 
ሐቴ ምን እዳራት ደዋሒ ምዴርየት 
ገለብ ተ። መካሪተ ወጂኦግራፍየተ ዶል 
እንርኤ ህዬ እብ አድብር ለትከለለት፡ 
እብ ቅብለት ወምፍጋር ጸሓይ ምስል 
እዳረት ደዋሒ ቅሮሕ፡ እብ ምውዳቅ 
ጸሓይ ህዬ ምስል  እዳረት ደዋሒ 
ደብረሲነ ምዴርየት ዒለበርዕድ ወእብ 
ግብለት ምስል ገርገር ትትሓደድ። 

አሰይድ ሳሙኤል ሙናድልቱ 
እትለ እዳረት ደዋሒ ህዬ ክም 
መመቅረሓይ ሽቅል እንዴ ገብአ 
ለትሐረ ምን ዴሽ እንዴ ሳረሐ ክም 
አቅበላቱ። እትሊ ሽቅል እሊ ክምመ 
ሸዐብ ሰእየት እንዴ ወደ ዲቡ ለሐረዩ 
እብ ነሳሐት ወመሰባል ከድም ክም 
ህለ ሐበሬነ። መናበረት እሊ ሸዐብ ህዬ 
ዲብ ሐርስ ወርዕዮ ለረከዛቱ፡ እብሊ 
ገሌ ምነ ሸዐብ አስክ እለ እብ ስብክ 
ወሳግም ልትናበር ለህለ። እምበል እሊ 
እብ በርናምጅ ሕኩመት ዲብ ማእቶት 
እት ልትፈረር ሽቅል እግል ነብረ እቡ 
ለልትናበር ህለ። እሊ ህዬ ምስለ ለህለ 
ኢረኪብ ዝላም ሐርስ ክምመ ለትሐዜ 
ሰበት ኢህለ እግል እሊ ሻዐብ ራህየት 
ሃይብ ህለ። እሊ ህዬ ሽቅል ሕፍዘት ማይ 
ወትርበት ሰበት ገብአ ሸዐብ እምበለ 
ናይ መናበረቱ ፋኢደት ናይ ወጠኑ 
ወመንጠቀቱ ክድመት ስበት ገብአ 
እንዴ አመረዩ ወፋህመዩ እብ ንየት 
ዐባይ ልትፈረር እቱ ህለ። እሊ ሽቅል 
እሊ እብ ወዛረት ሐርስ ለአድረሰቶም 

አሰይድ አድም መሐመድኑር አሰይድ አድም መሐመድኑር አሰይድ ሳሚኤል የዕቢዮ አሰይድ ሳሚኤል የዕቢዮ 

እተ ለሐልፈ ወክድ ሱሕፍይን 
ጀራይድ ኤረትርየ አስክ ምዴርየት 
ገለብ እዳረት ደዋሒ ምሕላብ እንዴ 
ተሐረከው ሓለት ድጌ ምሕላብ 
ወሸዕበ እት ሄረራር ዐማር ለከስስ 
ምስል አሰይድ አድም መሐመድ 
ኑር ግቡጣን መስኡል እዳረት 
ደዋሒ ምሕላብ  ወአሰይድ 
ሳሙኤል የዕብዮ መመቅረሓይ 
ሽቅል እዳረት ደዋሒ ምሕላብ 
ሃድጋም ዐለው ታምም ጽበጥ 
እንቀድም እግልኩም።

እንፋር እቦም ልትመራሕ ሰበት ህለ 
ህዬ እብ አግቡይ ሰኒቱ ልትሸቄ ህለ። 
ምስል እሊ፡ እትሊ በካት ምሕላብ እት 
ጀራዲን ለልትሐረክ ሸዐብ ሰበት ህለ  
እለ እዳረት ደዋሒ ሸዐበ ዲብ እሊ 
ክሉ እት ልትፈረር ነብር።

ሸዐብ ምሕላብ ምን ክልኤ 
ደያነት ልትከወን ሐው እንዴ ገብአ 
ህዬ ዲብ ፈራሕ ወሐዘን እብ ሕበር 
ቀንጽ። እግል ዲመ ህዬ እብ ውሕደት 
አድሕድ እት ሰዴ ወለሕተርም እግል 
ልንበር አሰይድ ሳሙኤል ትምኔቱ 
ሸርሕ።

ከደማት እጅትማዕየት እት ምሕላብ 
ምን ሰነት 1991 በህለት ሰነት ሕርየት 
አሰተብደ። ገበዮም ህዬ አስክ እለ እብ 
ብዙሕ ካድም ገይሶበ ሰበት ህለው 
እብ ጃንብ ሕኩመት እግል ትትርኤ 
እሎም ለሐዙ። እግልሚ ዲብ ወክድ 
ከረም ሰኒ መሻክል ጋብአት እቶም 
ህሌት ለእለ ከድመው ምን ከድመው 
እብ ወሓይዝ ወዝላም አስር ቃብል 
ሰበት ገብእ፡ እህትምም እግል ልትሀየቦ 
ልሐዙ። እምበል እሊ ከዛን እግል 
ልትበኔ እግሎም ጠልቦ፡ ሰበቡ ሀዬ፡ 
ምን ሰነት 2011 ለዐለ እሎም መቶር 
ክም ከርበ ሶላር እንዴ መጸቶም ናይ 
ማይ ሲቶ መሻክል ምንመ አለቦም፡ 
እግል መናበረቶም ለገብእ ሐርስ ሰበት 
ለትሐዝዮም። መድረሰት ክም አሳስ 
ቀደም ሰር ዘበን ለትበኔት ህሌት፡ ምን 
መአንብታይት እት ምግባይት ተዐዴት 
ወአዜመ እት ካልእ ደረጀት ውቅልት 
ሀሌት፡ ላኪን ህታመ ንሳዕ ካድም 
ጠልብ ክም ህሌት ለሐብር። መጃል 
ዓፍየት እበ ከስስ ህዬ ዕያደት ንኢሽ 
ሀሌት፡ ወደሐን ከደማት ተሀይብ 
ሀሌት፡ አስክ ናይ አውለዶት መጃል 
እንዴ ኢተርፍ ክድመት ተሀይብ ክም 
ሀሌት ወደሕ። እሊ መርከዝ ዓፍየት 
ናይ ምሕላብ ምንመ ልትበሀል አዳም 
ምን በገሰ፡ ገድማይ አስክ ቅሮሕ እንዴ 
ኢተርፍ ሰበት መጽኡ እግል ልዕቤ 
ወእምቡላንስ በህለት መኪነት እስዓፍ 
እግል ትግበእ እግሉ እንጣልብ ልብል 
አሰይድ ሳሙኤል።

ምሕላብ ክም ሽብህ መዲነት 
እግል ትጠወር ወተክጢጥ እቡ እግል 
ትትበኔ መጣልብ ሸዕባቱ። አስክ እለ 
ህዬ እብ ለመድ እት ትትበኔ ሰከን፡ 
ሑድ ከደማት አስዋቅ ወጠዋሒን 
ህለ እለ። ምን ደብረሲነ ህዬ ሐድ 
10 ኪሎ መትር ሰበት ህሌት ዲብ 
ደብረሲነ ባጽሐት ለህሌት ከርሀበት 
እግል ትምጽአ፡ ህተ መጸተ ምንገብእ 
ለትርፈ ከደማት አፍራም ወብዕድ 
እግል ትርከብ ሰበት ትቀድር፡ እብ 
ውላድ ዓድ ወሕኩመት እህትማም 
እግል ልግበእ ሰብ ሰእየት ቶም። 
እግልሚ አሃምየት ከርሀበት ዐባይተ፡ 

ምስለ ለህለ ናይ ዕጨይመሕገዝ  
ወመሻክል ለለትሐዜ ሐል እግል 
ልትረከብ ምነ ሰበት ቀድር።

አሰይድ አድም መሐመድ ኑር አሰይድ አድም መሐመድ ኑር 
ግቡጣን መስኡል እዳረት ደዋሒ ግቡጣን መስኡል እዳረት ደዋሒ 
ምሕላብ እብ ሰበት ምሕላብ ለትአሰሰት ምሕላብ እብ ሰበት ምሕላብ ለትአሰሰት 
እቱ ወመጃል ሐርስ እት ሸርሕ፦እቱ ወመጃል ሐርስ እት ሸርሕ፦

ምሕላብ ለትብል ስሜት ክለ እብ 
ዕጨይ ጭፍቅት ምንመ ዐለት፡ እትሊ 
ድጌ ናይ በዲር አኬነቲት ፋድየት 
ዐለት ከንዋይ ምነ ድባዕ እትለ 
አኬነቲት እለ ፈግር  ወዲበ ልትሐለብ 
ዐለ ወእብሊ ምን እሊ ለትበገሰት 
እለ ስሜት መጸተ ልትበሀል ልብል። 
ምሕላብ ለጀው ናየ እግል ትስከኑ 
ሰኒ ጥዑምቱ። ክም መንጠቀት ላኪን 
እምበል ንዋይ፡ ካፊ መሕረስ ወብዕድ 
ከደማት ለአለበ ሰበትተ እግል ሰብክ 
ሳግም ለትወጤተ ለዐለት። ሰብአ 
ገድገድ ልብል ወሶጎ ወዲበ ለአቀብል 
ምን ቀላቅል አስክ አውለት ቅርብ 
ሰበትተ ለመንፈዐተ ግሩም ዐለት። አዜ 
ሶጎ ቀትረ ሕርም ገብአ፡  ለምድረ 
ሀዬ ሸምሸምቱ ወእግል ሐርስ ውጡይ 
ብዙሕ ውጡይ ኢኮን፡ መላኪን ምስለ 
ለህለ እግልነ መሓዝ ሸዐብ እግል 
እለ መንጠቀት መንፈዐት ሐርስ ክም 
ተሃይብ እብ ጀራዲን ወግራህ ክም 
ልትነፋዕ ምነ ዋዲ ህለ። አስክ እለ 
ህዬ ሐድ 150 ለበጽሕ እት ጀራዲን 
ለትፈረራ አዳም ህለ።

እሊ ጀራዲን እሊ ለዐበ ሐድ 
ሄክታር ለገብእቱ፡ እቱ ህዬ ዘይቱን፡ 
አራንሺ፡ ማንጉስ፡ ከመዶር ወብዕድ 
ክዳር ልትዘራእ። ለአርድ ደለ ሃብካሁቱ 
ለልትከበት ሰበትቱ ህዬ ሰብኡ ክም 
ክድመቶም እተይ ረክቦ ምኑ ህለው። 
ዐዳገ እበ ከስስ ምነ ሸዐብለ መንጠቀት 
ለጀራዲን ለልኣትዩ ሰበት በዝሕ ለዐድ 
ከፍየ ክም ረክበት ምን ቅያሰ ወለዓል 
ለገብአ አስክ ከረን ገይሶቡ። እሊ 
ጀራዲን እሊ ገሌ ሑድ ምኑ እብ 
መቶር ለልአሰትዉ እትገብእ ለመቶር 
ህዬ ሰሩ ምን ዐወሊ ለረፍዕ ወሰሩ ምን 
ዘረ ናይ መሓዝ ለልአሰቴቱ። ለበዝሓ 
ላኪን እብ መስኖቶም ለልአሰትዉ፡ 
እግልሚ ለማይ ናይ መሓዝ ካፊ 
ሰበትቱ ላመ ድሁር ውቁል እንዴ 
አትዋጠው ማይ ክም ረክብ ወድዉ። 
አሰይድ አድም ህዬ ዎሮ ምን ሰብ 
ጀራዲን ስበትቱ ማይ ካፊ ዲበ ረክብ 
እቱ እብ መስኖ ወማይ ሖደ ምንገብእ 
ህዬ፡ እብ መቶር ጃርዲኑ ለልአሰቴ 
ክምቱ ሸርሐ እግልነ።

ምስል ውዛረት ሐርስ ለህለ እሎም 
መትዓዋን መ ሐብሬ ምን ሐረስቶት 
ክም ትረከበ ለውዛረት አዳም ትልእክ 
ወለ ባልዒን ክም ተአመረ ደዋ 
ተሃይቦም ወምን ሱግ እግል ልዛበው 

ልትሰማሕ እግሎም። እብ ታህሪብ 
ለመጽእ ደዋ ላኪን እትለ መንጠቀት 
እለ ለልአቴ ክም ኢህለ ወደሕ።

አሰይድ አድም ጃርዲን ምዶል 
አሰተብደዩ ስእላሙ ዐልነ፡ ቀደም 5ይ 
ዱር ክድመት ወጠን መትበጋሱ እብ 
ሻቱፍ ለልትበሀል እብ ሐቴ እንክሩ 
እበን እንዴ ወዴከ ለትገልል፡ እቡ 
እንዴ ወደ እስብዱዩ ክም ዐለ ሐቆሀ 
እት ዴሽ እንዴ ነብር ዐለ፡ እት አክር 
ሰነት 2004 እንዴ ትሳረሐ ክም 
አቅበለ ለዐለት እሉ አካን ሸምሸመት 
ሰበት ዐለት መሓዝ ዲብ ለአሸክፍ 
እተ ትርበተ ክም ትትቀየር ወደየ። 
ምናተ ዲብ ፍንጌ ክልኦት መሓዝ 
ሰበትተ ፈርሀት ናይ ውሒዝ ሻቅሉ፡ 
እብሊ ምን ውሒዝ እት ልትሓፈዝቱ 
ልትነፋዕ ምነ ለህለ። እሊ ህዬ ሻምብቆ 
እብ እንክር ናይለ ውሒዝ እንዴ 

ተክለ ውብዕድ ዕጨይ እንዴ ወደ 
ለዐቅበ ህለ። ለዐለት እሉ ተጅርበት 
ሰነት 1988 ምን ዐዶም አስክ ደዋሒ 
ደብረሲነ ሃርባም እት ህለው ምኑ 
ልርእዩ ክም ዐለ ወሐቆ ሕርየት ዐዱ 
ክም አቅበለ እግል ልሽቄ እቱ ክም 
አሰብደ ሐበሬነ።

እት መናበረቱ ለሰድዩ ክምቱ ወዲበ 
መንጠቀት ሸዐብ በክት ሽቅል እግል 
ልርከብ እብ ሑድ ዐደድ ምንገብእ 
እሊ ጀራዲን እሊ ፍረስ ለሃይብ 
ክም ህለ ወደሕ። ለህለ መሻክሎም 
እት ሸርሕ ህዬ፡ ዲበ ጀራዲን ለህለ 
ዲቡ መሓዝ መካይን ሰበት ኢልትከሬ 
ሰልፍ አስክ ምሕላብ እብ እንሰ 
ለአፈጉሩ ሐቆሃመ መዋሰላት ክምመ 
ለትሐዜ ሰበት ኢልትረከብ እብ ቃሊቱ 
አስክ ከረን ለአበጹሑ። ከምሰልሁመ 
ዲብ ወክድ ከረም እግል ክሉም ስካን 
ምዴርየት ገለብ ውሒዝ ዐንሰበ እግል 
ትትዐዴ ለህለ መሻክል እቡ ሰበት 
ልትከርዖ ለህለ እሎም ክዳር እብ 
አዳም ክም ልትዐዴ ወድዉ እብሊ 
ዲብ እሊ መሓዝ እሊ ሌጠ እግል 
ሐቴ ጋብየት 50 ነቅፈ ደፍዖ። እሊ 
መሻክል እሊ ለአምጽአዩ ህዬ፡ ለእተይ  
ክሉ ትካሊፍ እንዴ አፍገርከ እግሉ 
እት ዐዳገ ዶል ከርዩ መክሰቡ ኢኮን 

ረአስ ማሉ መ እግል ልብለስ ብዙሕ 
ክቡድ ቱ።

እግል ዝያድ አምር ለልሓልፈ 
ርሳለቱ እት ሸርሕ ህዬ፡ ክሉ አዳም 
እግል ልንበር እግል ልሽቄ ህለ እሉ። 
ክሱሰን እት ሐርስ ለልትፈረር እግል 
ልዛሌ፡ ልሸርዕ፡ ልትከል ወልዘብር 
ህለ እሉ ክሱሰን እትለ ዐድነ ለአርድ 
ሽወየ ንቁስ ሰበት ህለ እሉ ሸዐብ እለ 
መንጠቀትነ እሊ እንዴ ፈህመ እት 
ሽቅል እግል ልፈድብ ወዲብ ክድመት 
እግል ልትበገስ እትፋኔ ልብል። 
እምበል ሐርስ ናይ ንህብ ተዋብመ 
እትለ ምንጠት ሰኒቱ። ላኪን ክምመ 
ሸዐብ እግል ትስበክ ወትሳግም እበ 
ህለ እግልከ። አዜ ምን ብዕድ በካት 
ለመጸውነ ህለው ህቶም እብ መካይን 
እንዴ ወደው ለአሳጉመ ወለአሰቡከ 
እንርእዮም ክምመ ንዋይ አካን 
ዘልመት ለቤለዋ ዲበ ሰብኮበ ህለው። 
አዜ ሕነ ቀላቅል ቅሩብነ ሰበትቱ ህሌት 
እንዴ ትብለ ሰብክ ምኒነ አናመ ዐለት 
እግልዬ ህሌት እንዴ እብለ ህዬ ሰብከት 
ምንዬ አዜመ እብ ዝቤ ልግበእ ወክም 
ሳገመት እግል እትበበ ንየት ህሌት 
እግልዬ ልብል። 

እብ ሰበት ሽፍር ኮምፖስት ፈሃም 
ወአምር ሸዐብ እለ መንጠት ክም 
ሰአልናሁ፡ ለድሩስ እብ ወዛረት ተህየበነ 
ምናተ ሸዐብ እሊ በካት ብዙሕ መሕገዝ 
ናይ ሽፍር ሰበት ኢህለ እግሉ እሊ 
ብዙሕ ለልትነፋዕ እቡ ኢህላኒ። ምን 
ንዋዩ ለረክቡ ሽፍር ጠቢዒ ልትነፋዕ 
ሰበት ህለ።

እት አክር እግል ሸዐብ ምሕላብ 
ሌጠ እንዴ ኢገብእ እግል ክሉ ሸዐብ 
ኤረትርየ ራህየት እት ልተምነው እብ 
ፈድል ውሕደቱ ወመሰባሉ ክሉ ስዱድ 
መራሕል ለሐልፈ ሸዐብ ኤረትርየ 
አዜመ ክም በዲሩ እብ ውሕደቱ እንዴ 
ተረደ እግል ልክደም ወክሉ ስዱድ 
ክም ልትዐደዩ እብ ተጃርቡ ለልአምሩ 
ሰበትቱ አዜማ እግል ኢልትሐለል 
ንትፋኔ እትልብሎ፡ ዝያደት ሱሕፍይን 
ጀራይድ ኤረትርየ እት ለሕምዶ  
ሂጋሆም አትመመው።

መሐመድ እድሪስ

መጅልስ አምን ወለዛልም ቀራራቱ ድድ ኤረትርየ (20ይ ክፈል)

እሊ ሶማልያይ መጋይስ ላኪን 
እግለ ድዒፈት ወለትፈራተከት 
ሶማል ለሐዜ ለዐለ ሕኩመት 
አቶብየ ሸቀላት ከልቀ እቱ። ሰበት 
እሊ እግለ ዲብ ዮም 24 ኣፕሪል 
1992 ለፈግረ አስክ ሶማል ስለሕ 
ነድእ ለመኔዕ ቀራራት ምጅልስ 
አምን ዕልብ 751 እንዴ ኬደ፡ እግል 
መናቢት ሐርብ ሶማል እብ ሰላዲ 
ወስለሕ ሰደ።  እግል መትዐዳይት 
ሕኩመት ሶማል ለትጻበእ በዳሪት 
እንዴ ነስአ ህዬ፡ ዲብ ሰልፍ ማርስ 
2001 ዲብ አቶብየ መዲነት አውሰ 
“ምጅልስ ዕሪት ሐደሶት ሶማል” 
ለትሰመ ስያስያይ ወዐስከርያይት 
ቅወት አሰሰ። ሕኩመት አቶብየ እብ 
ማርሒት መለስ ዜናዊ፡ ዲብ ሶማል 
ለትፈናተ እግል ኖስኖሶም ለልጻበኦ 
ሕኩማት ዲብ ከወኖት በዳሪት 
ነስአት። ቅዋተ ህዬ እብ ፍንቱይ 
ሐቆ 11 ስበተምበር 2001 “እርሃብ 
እግል ጋብሆት” እበ ትብል ምስምሰ 
ዲብ ምውዳቅ ሶማል፡ ዲብ መዳይን  
ወደገጊት መትኣታይ ወዱ ዐለው። 
እሊ ህዬ እብ ሰዳይት ወመባረከት 
እዳረት አሜሪካቱ ገብእ ለዐለ። እግል 
እለ ቀድየት እለ ዲበ ተሌ አርእስ 
እብ ተፋሲል እግል ንወደሓቱ። 
ርኢስ ዐብደልቃስም ሰላድ ሐሰን 
ዲብ ዮም 25 ኦክቶበር 2002 
እግል ስያሰት አቶብየ እንዴ አሸረ 
ዲብለ ሀበዩ ሸሬሕ፡ አቶብየ  ሶማል 
እግል ፈንጠሮት ትሸቄ ክምሰል 
ህሌት፡ ለዲብ ሶማል ለገብእ ሐርብ 
ኖስኖስ ናይ ስለሕ መቃወማት እግል 
ለአክትም ክምሰል ኢተሐዜ ወደሐ። 
እብ ተውሳክ ርኢስ ዐብደልቃስም 
ሰላድ ሐሰን ዲብ ዮም 23 ጁላይ 
2003 ዲበ ሀበዩ ሸሬሕ፡ አቶብየ 
ኖስኖሰን ሕድ ለለአፈንየ ምድር 
ሶማል፡ ምድር ፑንት፡ ምድር በናድር 
ወምድር ጁበ ለትሰመየ ዲብ ቀባይል 
ለተአሰሰየ ሕኩማት ክምሰል ተሐዜ 
ወሶማል እንዴ ትፈራተከት እግል 
ትርአየ ዐሸም ክምሰል በ አፍሀመ። 
“ሕኩመት አቶብየ ምስል ቀባይል 
ሶማል ሌጣቱ እግል ልሽቄ ንየት 
ለቡቱ” እበ ልብል ህዬ ወደሐዩ።

እት ረአስ እሊ ህዬ ርኢስ 
ሶማል ዐብደልቃስም ሰላን ሐሰን 
ዲብ ጁላይ 2003 ዲብ ሙዛምቢክ 
መዲነት ሞቡቱ ዲብለ ገብአ 
ሙእተመር ሜርሐት አፍሪቀ 
ዲብለ ቀደመየ ከሊመት፡ ሕኩመት 
አቶብየ ዲብለ ሐልፈየ ሰለስ ሰነት 
ዲብ ቅደይ ከርስ ሶማል መትኣታይ 
ትወዴ ክምሰል ዐለት እግል ቀራር 
መኔዕ ስለሕ አስክ ሶማል እንዴ 
ኬደት ህዬ እግል መናቢት ሐርብ 
ክምሰል ሰሌሕ ፈደሐ። አቶብየ 
እግል መናቢት ሐርብ እብ ስለሕ 
ወሰላዲ ዲብ ስድየት እበይነ እግል 
ትትሐረክ ኢትቀድር። ምናተ እተ 
ወክድ ለሀይመ ክምሰለ ቀደሙ 
ገብእ ለዐለ ሰዳይት ወመባረከት 
እዳረት አሜሪከ ረክብ ዐለት። 
ዲብ ደንጎበ ህዬ ንየተ አፍሸሎት 
ቀራራት ዓርተ ክምቱ አከደ። እግል 

እብ ዶ/ር አሕመድ ሐሰን ድሕሊ

ሕኩመት ዐብደልቃስም ሰላድ ሐሰን 
እንዴ ሐንቀት ህዬ ዲብ ሶማል እብ 
ግዲደ መትፈራታክ እግል ሊዚድ 
ናየ ቴልየት ላተን ሕኩማት፡ ዲብ 
ዶሬት፡ ባይደወ ወመቃዲሾ ከወነት። 

1. ሕኩመት ርኢስ ዐብደለ 1. ሕኩመት ርኢስ ዐብደለ 
ዩስፍ (2004-2008)ዩስፍ (2004-2008)

ሕኩመት አቶብየ፡ እብ ሰዳይት 
አሜሪከ እግል ሕኩመት ርኢስ 
ዐብደልቃስም ሰላድ ሐሰን ዲብ 
አድዐፎት ትሸቄ ዲብ ህሌት፡ እበ 
ብዕድ እንክር ህዬ እብ ሰዳይት ግሌ 
መናቢት ሐርብ ሶማል ወሕኩመት 
ኪነየ ወእዳረት አሜሪከ ኢጋድ 
ወለመስለን፡ ናየ አዝናብ ለገብእ 
ብደለታት ዲብ ከወኖት ሸቄት። 
ሰበት እሊቱ ህዬ፡ ዲብ ሰር 2002 
ዲብ ኬንየ ሙእተመር ዶሬት 
አዳሌት። እግል ክልኤ ሰነት እብ 
ግዲደን ለአተላለ ፍንጌ መናቢት 
ሐርብ ወሜርሐት ቀባይል ወዐሻይር 
ሶማል መፋሃማት ሐቆለ ገብአ ህዬ፡ 
ርኢስ ምድር ፑንት ኮሎኔል ዐብደለ 
ዩስፍ፡ ክምሰል  ርኢስ መትዐደይት 
እተሓድ ሕኩመት ሶማል እንዴ 

ገብአ ተሐረ። ምናተ እለ ሕኩመት 
እለ ምነ ዲብ ዮም 14 ኦክቶበር 
2004 ለተሐረ እቱ ወክድ እንዴ 
አስተብደ ዲብ ኬንያቱ ለትገሰ። 
ሕኩመት ኬንየ ህዬ ዲብ ዮም 25 
ኣፕሪል 2005 ምን ምድር ኬንየ፡ 
እንዴ ፈግረ ዲብለ ገብአ ምድር 
ሶማል እግል ልንበር ሐበረዩ። ሰበት 
እሊ ቀደም ሕኩመት ኮሎኔል 
ዐብደለ ዩስፍ፡ እምበለ ዲብ ሶማል 
እብ ፍንቱይ ህዬ አስክ መዲነት 
ባይደወ ብልሰት ብዕድ ሕርያን 
ይዐለ። ፓርላመ ሶማል ህዬ ናይ 
ሰልፍ መዋጀቱ ዲብ ፌብርዋሪ 
2006 ረኣሰት ሸሪፍ ሐሰን ሼክ 
ኣድም ወደ። ለአማን እለ ዲብ 
እንተ ሶማልዪን ዲብ መትከዋን 
መትዐደይት እተሓድ ሶማል ሰእየት 
ይዐለት እሎም። ሰበቡ ርኢስ እንዴ 
ገብአ ለተሐረ ኮሎኔል ዐብደለ 

ዩስፍ፡ ቀደም ዲብ ሰነት 1998 ዲብ 
መንጠቀት ምድር ፑንት መትገሳዩ 
ወግራሁ፡ እብ ጠያዐቱ እግል 
አቶብየ እሙር ሰበት ዐለ መሐመድ 
ዐሊ ጄዲ ሴድያይ አቶብየ ክምቱ 
ሰበት ለአምር፡ ርኢስ መትሐራዩ 
እግል ሶማልዪን አመተ ኢተአመረት 
ይዐለ። ሶማልዪን ዲብ ረአስ አቶብየ 
ለቦምቱ ሽዑር ኣመርነ ምንገብእ፡ 
ለዲብ ዶሬት ለተሐሬት ሕኩመት 
ለተሀሌ እሎም ኢፋሉታይ ረድ 
ፍዕል ክምሰል ገብእ እግል ጌማሙ 
ለለሐይል ኢኮን። እምበል እሊመ 
እብ ሰበት አግቡይ ሐል መሻክል 
ሶማል እበ ከስስ፡ ፍንጌ ርኢሰ 
ደውለት ወወዚር ውዘረእ ወርኢስ 
ፓርላመ ፈርግ ብዙሕ ትከለቀ። 
ክምሰልሁመ ፍንጌ መሓክም 
እስላምየት ወለ ዲብ ሐንቴ ዕዛል 
“ገለድ አከዶት ሰላም ወመጋብሀት 
እርሃብ” እንዴ ትከምከመው እብ 
እዳረት አሜሪከ ወሕኩመት አቶብየ 
ለልትሰደው መናቢት ሐርብ ሐርብ 
ትሩድ ገብእ ዐለ። ዲብ ደንጎበ ህዬ 
መሓክም እስላምየት ዲብ ዮም 6 
ጁን 2006 መቃዲሾ እግል ልጽበጦ 
ክምሰል ስያስየት ወዐስከርየት ቅወት 
ሀለዮቱ ዲብ ሜዳን ሶማል አከደ።

3. መሓክም እስላምየ (ጁን 3. መሓክም እስላምየ (ጁን 
-ዲሰምበር 2006)-ዲሰምበር 2006)

ክምሰለ ልትፈቀድ ሐቆ ወዲ 
ንዛም ርኢስ ሶማል ለዐለ መሐመድ 
ስያድ ባሬ ዲብ ዮም 26 ጃንዋሪ 
1991፡ ሶማል ሰላም፡ መን 
ወመስኩበት ኢረክበት። ዝያደት 
ዲብ ሐርብ እንዴ ትሸመመት አረይ 
አከይመቅርሕ ቀባይል ወዐሻይር 
ገብአት። እሊ ቴለል እሊ ህዬ እብ 
“መናቢት ሐርብ” ለልትአመሮ 
ሐረከት ዐስከርየት እግል ሊደው 
ገበይ ከስተ። እሎም መጃምዕ ኣሎ 
ወጠኒያይ ንዛም፡ ስይስያይ ቀይድ 
ወደሚር ለአለቦም እብ ጽምእ 
ሰልጠት ለሰክረው፡ እግል ላጽሕ 
ምዋጥን ለኢልምሕኮቶም ለዐለው።

ዲብ ከርስ ክእነ ላቱ ቴለል፡ 
ሶማል እብ ዓመት መቃዲሾ ህዬ 
እብ ፍንቱይ ሚሊሻታት “መናቢት 

ሐርብ” በርጠጠዕ ለትወዴ እቱ 
ሜዳን ግብአቱ ለለትዐጅብ ይዐለ። 
እግል 15 ሰኖታት ሰነት ህዬ 
እግል ሶማል ዲብ ወሐል ዓምል 
ፈውደት ሸመወ። እግል ቀትል 
እንዴ ቤለው ለቀትሎ፡ ለዘልሞ፡ 
ለለዐዝጎ መምተለካት ምዋይኒን 
ለዘምቶ መአሰሳት እቅትሳድ ሶማል 
ለደምሮ እት ረአስ ግብአቶም፡ ዲብ 
ልተራተው እግለ ተርፈ እድንያይ 
መከረዪ ጥያራት መቃዲሾ ሚናት 
ሶማል ክምሰል ከረ መቃዶሾ፡ ሜርከ 
ወኪስማዮ ወለመስሉ ራቀበው።

ሰዳይት ዋሽንግቶን እግል ሰዳይት ዋሽንግቶን እግል 
መናቢት ሐርብመናቢት ሐርብ

እዳረት ርኢስ አሜሪከ ጆርጅ 
ዳብሊዩ ቡሽ “እግል መናቢት 
ሐርብ” ሰዳይት ለሀይብ ዲብ ህለ፡ 
ዲብ ዮም 18 ፌብሩዋሪ 2006 ህዬ 
“ ገለድ አከዶት ሰላም ወመዳፈዐት 
እርሃብ” ሐንቴ ልብል ስሜት፡ 
መናቢት ሐርብ ወውዘረእ ለዐለው፡ 
ዲብ መትዐዳይት ፈደራልየት 
ሕኩመት ኮሎኔል ዐብደለ ዩስፍ 
እንዴ ትከምከመው እግል ስታቲባት 
አሜሪከ ወአቶብየ ክምሰል ከድሞ 
ወደ። በዲር ለትዐጉቦም ክምሰል 
ይዐለ፡ እግል በራምጁ እግል ልክደሞ 

እግለ ለአዝዞም መዳሊቶም ክምሰል 
ከደው፡ እተ ዶሉ፡ “መንጌል ለይዐለ 
እሎ ወለይህለ እሎም ላጽሓም 
አንፋርቶም” ቤለዮም። ህቶም ህዬ፡ 
መሐመድ ጊርነ አፍረሕ ወዚር 
አምን ወጠን፡ ሙሰ ሶዲ የልሖ 
ወዚር ትጃረት፡ ዑመር መሕሙድ 
መሐመድ ወዚር ሽኡን ደያነት፡ 
ቦተን ዒሰ ዐሌ ወዚር ተእሂል 
ወተርብየት ሚላሻታት ባሪ ኣደን 
ሺር ወዚር ዐማር ወብና ቶም።

ለዝያደት ክሉ ለቶአጅብ ህዬ፡ 
እዳረት አሜሪከ፡ እስትራተጅየተ 
ዲብ መንጠቀት ቀር አፍሪቀ እብ 
ዓመት ዲብ ሶማል ህዬ እብ ፍንቱይ፡ 
እብለ ከስስ “መጋብሀት እርሃመ 
ለአመመት ተ” እንዴ ቤለት፡ እብ 
ወለት ገበይ እንዴ ኢገብእ እብ 
ዋዴሕ ወዱቅሪ ዲብ መጦረ ዲብ 
ሐንቴ ዕዛል “ገለድ አከዶት ሰላም 

ወጋብሆት እርሃብ” ክምኩማም 
ለዐለው፡ “መናቢት ሐርብ” ምን 
በጥራ ቱ። ሰበት እሊቱ ህዬ ዐናስር 
እግለ ዋሽንግቶን  “ዲብ ሶማል 
ክትል ራክባም ህለው” ለትብሎም 
መርዕደት ዐናስር እግል ጋብሆት፡ 
እግል መናቢት ሐርብ ሰዳይት ምን 
ትክዔ እሎም ለለአስፉ ጋር ይዐለ። 
ክምሰለ ልትአመር እግል ዕላቀት 
እዳረት አሜሪከ ምስል መናቢት 
ሐርብ ሶማል እበ ከስስ፡ ጀሪደት 
“ዋሽንግቶን ፖስት” ድፍሕቱ 
ዐለት።

ዐውቴ ገለብ “መሓክም” ዲብ ዐውቴ ገለብ “መሓክም” ዲብ 
ረአስ ሐለ “ መናቢት ሐርብ”ረአስ ሐለ “ መናቢት ሐርብ”

ፍንጌ ቅዋት “ገለድ መሓክም 
እስላምየ” ወሚሊሻታት “ መናቢት 
ሐርብ” ዲብ ሸዋሬዕ ወድዋፍራት 
መቃዲሾ፡ እግል አርበዕ ወርሕ 
ለገብእ፡ ክሉ ጅንስ ስለሕ  - ከፊፍ 
ወክቡድ ለሻረከ ኡ ሐርብ ደመዊ 
ሐቆ ገብአ አማኣት ላጽሓም 
ምዋጥኒን ሶማል ሐቆለ ሞተው፡ 
ቅዋት መሓክም እስላም ዲብ ዮም 6 
ጁን 2006 እግል መዲነት መቃዲሾ  
ጸብጠው። እግለ እብ ፈውደት ዲበ 
መዲነት ልትሐረኮ ለዐለው ዲብ 
ታበዖ ህዬ፡ ዲብለ ምን መዲነት 

መቃዲሾ 90 ኪሎሜተር ራይመት 
ላተ መዲነት ጀውሃር - ዓሲመት 
መዲነት ምግባይ ሸበሌ - ዲበ ገብአ 
ሐርብ፡ እግል መናቢት ሐርብ 
እንዴ ፈለው፡ ጄሽ መናቢት ሐርብ 
ሰሮም ሰለመው ወሰሮምመ ዲብ 
አቶብየ ዲብለ ዲብ ምሒጥ ህንድ 
ወግንራሪብ በሐር ለዐለ መራክብ 
ሐርብ አሜሪከ ሀርበው።

መሓክም እስላም ዲብ ረአስ 
ገለድ መናቢት ሐርብ እግል 
ልትዐወት ለቀድረ፡ ስካን መቃዲሾ 
እበ ተልሀዉ ዶር ዝያድ ቱ። ሸዐብ 
መቃዲሾ ምነ ዲብ ሐንቴ መናቢት 
ሐርብ እግል መደት 15 ሰነት 
ለሓለፈየ ጅርበት፡ ፈርሀት፡ ዘማቴ 
ስርቅ፡ ደማር፡ ቀጭፍ ወብዕድ 
አዋይን እግል መትባለሕ፡ መናቢት 
ሐርብ ሚሊሻታቶም ለበደው እቡ 
አግቡይ ለሐዜ ዐለ።

ረ

ከልሹም መሐመድ

ህጅክ ምስል መስኡለት መሕበር ወጠን አዋልድ አንሳት ኤረትርየ  ምዴርየት  ዐድተከሌዛን
ሙናድለት ገነት ገብረወልድ 

መስኡለት መሕበር ወጠን አዋልድ 
አንሳት ኤረትርየ ምዴርየት 
ዐድተከሌዛን -አቅሊም ዐንሰባተ። 
ህተ እት ሰነት 1983 ወለት 13 
ሰነት እት እንተ ምን ጎላጉል - 
ባካት ዐድተከሌዛን እት ጀብሀት 
ሸዕብየት ተሕሪር ኤረትርየ ፈግረት። 
ለወክድ ለሀይ ሊከ ወጠን ሰበት ዐለ 
ሙናድሊን ሸባብ ብዝሕት እንዴ 
ነስአው ጌሰው፡ ህተ ላኪን ንኢሽ  
ዐለት ከተዐደበ እተ አለቡ ሐድገወ። 
እግል ቲጊስ ምራድ ምን ዐለ እለ 
እተ አካን ለዲበ ለዐራብዎም ዐለው 
ዐሬት እቦም። እግልሚ፡ እት 1977-
78 ለበዝሐ መዳይን ኤረትትርየ 
ሕሩር እተ ዐለ ዲቡ ወክድ ዲብ 
ዐደ ትርእዮም ለዐለት፡ አናሺድ 
ወፍዴላት ለዐሉሞም ለነብረው 
ሙናድሊን ጀብሀት ሸዕብየት 
ክምሰልሆም እግል ትግበእ ሌጠ ዐለ 
ሕልመ። ጋሜ ግዱል ለዐለ ጭገረ 
እብ ዐይዋተ ፍርት ዲብ እንተ እት 
ከደነ እብ ጥፈአ ዲብ ተአጠልል 
እብ ላመት እንዴ ቃረጨቶ 
ድግድገ ዋድየቱ ክም ዐለት፡ እበ 
ድግድጋሁ  በገስ አስክ ሳሕል ክም 
ዐረዩ ትፈቅድ። ለዶል እት ዐሬርብ 
ዲብለ ዐለት መድረሰት ሰውረት 
ኣትየት ዐለት፡ ደአም ብዙሕ እንዴ 
ኢትጸኔሕ ዲብ ተድሪብ አቴት። 
ተድሪብ ዐስከሪ ወስያሲ ክም 
አትመመት ዲብ ጀሃዝ መዋሰላት 
ትወዘዐት። እሙር ሽቅል ለጸብጠቶ 
የዐለ እለ እት ደብር ለምዓሎም 
ኦፐሬተራት ምን ወአስክ መክተብ 
መስኡሊን ለለሀዩባቱ ልኡክ ሌጠ 
ተአበጼሕ ዐለት። እት ሰነት 1985 
ባረንቱ ለተሐረረት ዲቡ ወእበእባሁ 
ደርግ ፊራሮ ባሕሪ ነጋሽ (ሳምናይ 
ወራር) ለአትበገሰ ዲቡ እያም ሀዬ 
ምን ቅስም መዋሰላት ዲብ ቅዋት 
ሐርብ ትየመመት፡ ሰልፍ እት 
ብርጌድ 70 ወሐር እት ብርጌድ 
101፡ ሐቆሁመ ተኽሊጥ ክም ገብአ 
እት ክፈልዴሽ 16 ተሓበረት፡ አስክ 
እስትቅላል መጽእ ምን እለ ዋሕደት 
እለ ኢትቀየረት። 

ሙናድለት ገነት እት ዐደ 
ሳልሳይ ፈስል እትምምት ዐለት፡ 
እት ሜዳን ሀዬ ሓምሳይ በጽሐት፡ 
ሐቆ ተሕሪርመ መድረሰተ 
እንዴ አተላሌት ሳምናይ ፈስል 
አትመመት። ህተ፡ እት 1986 እት 
ሕክምነ በጦሎኒ ራድኢት ሻፍገት 
ክም ተዐለመት ሰንጠት ሐኪም 
ራፍዐት ምንመ ጸንሐት እት1988 
ዲብ አይጠሐል ምህነት ሐኪም 
አጋር እንዴ ደርሰት ሐኪመት ጋንተ 
(ፈሲለት) ገአት። ምስሉመ ዲብ 
ቀናጥብ ለልትበሀል አርድ ዶሽከ 
እንዴ ተዐለመት ምስል አርበዕ ጸረ 
ሓምሳይቶም ህተ መድፈዐጂየት 
ዶሽከ ዐለት።  እት ሐርብ ካቲመ 
እት ፈሲለት ዶሽከ እንዴ እንተ 
ምን ጉረዕ እንዴ ትበገሰው እብ 
አዛይሔ እንዴ አበለው፡ እብ ዐዶም 
ዘማት፡ ዐዲጓዕዳድ እንዴ ነስአው 
ዲብ መከረይ ጥያራት ሰምበል 
እተ ራዳር አካኖም ምነ ጸብጠው 

አሰይደ ገነት ገብረወልዲ አሰይደ ገነት ገብረወልዲ 

ሙናድሊን ተ። “እሊ ለብዙሕ 
አውካድ ልትሀደግ እት ጸጓሮ ሰሰ 
ደባበት ሻፋት እንዴ ጸንሐየ 80 
ለገቡእ ሙናድሊን እብ ደባባት 
ለትጠሐነው እተ አካን እበ ለዐለት 
በጠሎኒናተ፡ አስክ አስመረ ተአቴ 
ብዙሕ ሰበት ተአዜት ብዕድ ዴሽ 
ረአሱ አስክ በርከ ለአተላሌ ዲብ 
ሀለ ሕነ ምኑ ኢዋሰልነ” ትቤ ገነት። 
እንዴ አትሌት “እግል ዶሉ እተ 
አካንነ ሳምን ለገብእ አዘምነ ብዙሕ 
ኢትሳረርነ፡ ሐር ላኪን ኤነትሬነ 
እንዴ ትጸዕንነ ክለ አስመረ ከለልናሀ 
ወምስል አመትነ ስሪሪ እንቤ” 
ወሰከት ። 

ክም ሙናድለት ለጠዐመ 
ዝክርያተ እግል ትትፋቀድ 
ለትቀደመ እተ ሰኣል ዲብ ትበልስ፡ 
ዮም እት ደሐን ወመስኩበት ዶል 
ትፈቅዱ ሐርብ ወአክባሩ ጥዕም 
ለትበሀል አለቡ፡ አዳምቱ ለበሌዕ፡፡ 
አመ እግልነ ሐርብ ዶል ንትበሀል 
ክምለ እት ህዳይ ወጎይለ ዕዙማም 
ለሀሌነ እንፈሬሕ ዐልነ፡ ለወክድ 
ለሀይ እግልነ ምን መንበረት ድፈዕ 
ለልጥዕም የዐለ። 

ለአከ ወክድ ለትብሎ ሀዬ? ለአከ ወክድ ለትብሎ ሀዬ? 
ሙናድለት ገነትሙናድለት ገነት

ትንፋስ ረያም አተንፈሰት 
ወሐቆሀ ትቤ ”ጀብሀት ሮረ መንሰዕ 
ወእቤ አነ፡ እግልሚ፡ ረድኢት እት 
ሕነ መጽአነ፡ ዲቡ ክፈልዴሽ 85  
ሻፍፍ ጸንሔነ፡ ምን ዐጋመት እንዴ 
ትከሬነ ዲብ እለ ጀብሀት ክም 
መጽአነ ላሊ ወአምዕል ዘላይም 
ፈጥን ወሌለ ከልኤነ። ጥያራት እብ 
እንክረን ወመዳፌዕ እብ እንክሩ 
እግለ ብለቅ ዲብ ፈሕመት አስክ 
ልትበደል ወደዩ። አዳምነ ሀዬ 
ሑድቱ ለዐለ እበ ቀደሙ ለዐለ 
ሕሩባት ብዝሓም ጅሩሓም ምንእነ 
ሰበት ዐለው እት ስርየት ሴዕ ነፈርቱ 
ታርፋም ለዐልነ። እለ መደት እለ 
ሰኒ ስድት ዐለት እግል ኢበለ 
እቀድር። ካልኣይት ለትሰደደት 
ምንመ ይእብለ ለመረት ለእብለ፡ 
እት ሐርብ ካቲመ ናይ ጀብሀት 
ደቀምሐሬ እት ጸጓሮ ለሳደፈተናተ። 
ዮም 19 ማዮ 1991 አክልሕድ 
ሰዐት 10፡00 እንዴ ትበገስነ ጉረዕ 
ትመዬነ። ዮም 20 ጨጓሮ ክም አቴነ 
ዝያድ ስሰ(60) ደባበት ሳትረን እንዴ 
ጸብጠየ ጸንሐያነ። ሙናድሊንነ 

እግል ህጁም አባይ መቅጠኖም 
ቅሉዕ  ገብአ፡ ደባባት እብ ረሽራሽ 
እንዴ አርበደያሆም እብ ሰለስለን 
ደግመያሆም። ዮም 20 ዐዲጎጎል 
ትመዬነ፡ ዮም 21 ክፈልዴሽ 70 
እብ ውጡሕ አንበተው፡ ወእግል 
አባይ ስብስብ አበለዎ ወምስል 
ረአስነ ቀደም አተላሌነ፡ እምበል 
ዘብጥ አዛዬሕ አቴነ፡ እግል አባይ 
ክላይ እት አሰሩ ገብአነ። ጽርግየ 
መንደፈረ እግል ንቅረጭ ብሁላም 
ምንመ ዐልነ ክፈል ዴሽ ሰብዐ 
ጸብጠወ ለምህመት፡ እብ ጀሀት 
እምበይቶመ ክፈልዴሽ 85 ወአባይ 
ሐቆ መሓነቀት ብዝሕት ተዐወተው 
እቱ። እብለ ሕነ እብ ዐዶም ዘማት 
መጣር ሰምበል አቴነ። እት ዐዶም 
ዘማት ዲብ ሕነ፡ ሕኩመት ደርግ 
ዲብ ጀብሀት ሸዕብየት አብጠሮት 
ዘብጥ ወውፋቅ ሰላም ለትጠልብ 
ልእከት እብ ራድዮ ትጠልቅ ዐለት። 
ዐጀ! በዲር እግል ቲደዮ ለዐለ 
እለ እት በዳሀ ቴሎ! እንዴ እንቤ 
ንሰሐቅ እተ ዐልነ” እንዴ ትቤ 
አዜመ መደቲት ትም ትቤ ከእት 
ፈቂድ ናይለ ምዕል ለመራር ትብለ 
አቅበለት።

“ለዲብ ጸጓሮ ሳደፈተነ ሰኒ 

ኬልምተ፡ ሙናድሊን እገሮም 
እብ ደባበት እንዴ ትደቀቀ፡ ምን 
ሕቀቶም ወለዐል እብ ትንፋሶም 
ለጸኑሕ ትርኤ፡ ወከም ለለሸዕልል 
መጃሬሕ ትርኤ፡ አነ ሐኪመት ሰበት 
ዐልኮ  ኩናመ ለእንብሎ መለሀይነ 
ምን ምግብ ክልኤ ስልስለት ደባበት 
ምን ቀበት ጨበል እንዴ ፈግረ፡ 
ገነት ንዒ ሐክሚኒ ቤሌኒ፡ ሞተ 
እንዴ አምሰለው ኢደግመዎ፡ እብ 
አርወሐቱ ጸንሐ፡ ዔጻቱ ላኪን 
ድምዕት ዐለት፡ አነ ለዶል እግል 
ሐክሞ እቀድር የዐልኮ ነሀጅም ሰበት 
ዐልነ፡ ላኪን ግራነ ጁሩሓም ለረፍዑ 
ሰበት ዐለው ምነ አካን ረፍዐዎ። 
ጼዋዬመ ዮም 19 ማዮ 1991 
እት ጉረዕ አስተሽሀደ ። ተስፋይ 
አብረሃለይ (እያጎ) ልትበሀል፡ 
ኮሚሽነር ፈሲለት ዐለ። ወአነ ናይ 
ክልኤ ሳምን ሕኖት ዐልኮ።   

እለ ምዕል እለ ምን ልብዬ ወዕንቼ 
ኢትበዴ፡ እት እበሌዕ ወእሰቴ እት 
እሰክብ ወእፈዜዕ እፈቅደ። ምዕል 
ሕርየት 24 ማዮ ዲብ ነዐይድ 
ወምዕል ሹሀደ 20 ጁን ዲብ 

እንፈቅድ ህቶም ለሹሀደ አንሶም 
ወተብዐቶም ዲብ ገጽ-ገጬ በጥሮ። 
እስትሽሃድ ምስልናቱ፡ ናይ ናደው፡ 
ሮረ መንሰዕ . . . ርእየት አነ፡ ክም 
እለ ናይ ካቲመ ለተመጸኒ ላኪን 
ኢሀሌት” እት ትብል ተአስተንትን። 

ገነት አስመረ ክም አቴት ለፈረሕ 
ናይለ ሸዐብ ክም ረኤት ወለሹሀደ 
ለእለ ለአነጽሮ ዐለው በርሀት 
ሕርየት ክም ትረከበት አሰናይ 
ለደሞም ሸሪፍ ሕርየት ወልደ እንዴ 
ትቤ እግሎምመ ፍርሐት እሎም። 
ዐደ እግል ትርኤ ናይ ሰለስ ምዕል 
እጃዘት እንዴ ተሀየበት ጎላጉል ክም 
ጌሰትመ ለሞጅለ ፈርሐት እንዴ 
ኢነቅስ ጸንሐየ፡ ክምሰልሀ ዐዶም 
እግል ልጋኑሕ ለመጽአው ጅኑድ 
ልግቡእ ወለሸዐብ ቤቱ ለለአቴ 
አለቡ፡ ላሊ ወአምዕል እት ጎይለ 
ዐለው። 

ሐቆ ሕርየት ስርሐ ምን ዴሽ ክም 
አንበተ ለአጋር ሐኪም ዳርሳት ዐለየ 
ዲብ ውዛረት ዓፍየት ትየመመየ። 
ሰልፍ ዲብ ከረን ወሐርመ ዲብ 
ዐድተከሌዛን ሸቄት። ዲቡመ ሀዬ 
ሸቃለ ሕኩመት እግል አንቀሶት 
ተስፍየት ክም ገብአት ምስለ ፈግሮ 
ትረተበት። መዛብጥ ብዙሕ ሰበት 

ብእተ ምን ውዛረት ዓፍየት እንዴ 
ኢትሳረሕ ምስል ምስኩናም ሐርብ 
እት መሓባር ኣግል ልሕደረ ህተ 
ወክልኤ መልህያተ ሒራን ህዩባት 
ዐለየ። ህተን ላኪን  እንዴ ሸቀየ 
እግል ልብለዕ ለቀድር ምስኩን 
ሚቱ እንዴ ቤለየ እት መዐስከር 
ምስኩናም እግል ልእተየ ኢሐዘየ።  
ምን ዴሽ ልግበእ ወሽቅል ሕኩመት 
እንዴ ትሳረሐት ሀዬ መንበረት 
መደንየት እግል ተአንብት 
ወትላመድ አንበተት። 

አዳም ‘እግል እሽቄ ቅድረት ብዬ፡  
እብ ኖሼ እግል እንበር ተሐይለኒ 
አለቡ’ ሐቆ ልብል፡ ለሀሌት እቱ 
መጺጸት ወምስክነ ክም ኢፈቅደ 
ተአምን ገነት። ዲብ ደምቀተ፡ ነሐረ፡ 
እገረ  ሰጃያት ሞርታር፡ ቀናብል፡ 
አልቃም ለአጅረዩ እተ መዛብጥ 
ሀለ ዲበ፡ ላኪን ነፍሰ እቡ እግል 
ትሕሰብ መትሻቀል ኢሐድገተ፡ 
ክሉ ሀመ እት ሽቅል ወዴቶ።  
ድካን ፈትሐት፡ እብ ሃምሴት እበ 
ረክበቶ ተእሂል ሐማይም እት ቤት 
እት ገይስ ትራዔ፡ መሕበር ወጠን 

አዋልድ አንሳት ኤረትርየ ለሀበያቱ 
ተእሂል መእለመ ህቱመ ትነፈዕ 
እቡ፡ ሕርያን መሓክም ደገጊት ክም 
መጽአ አርበዕ ሰነት ምግባይት ዳይነ 
እንዴ ገአት ሸቄት። ዲብ መትነዛም 
ጀብሀት ሸዕብየትመ ሜርሐይት 
መጅሙዐት(ጉጅሌ) እንዴ ገአት 
ከድመት። ኖሰ ለነዘመተ ምን ስስ 
ሙናድላት ለዐለየ አዋልድ አንሳት 
ለትከወነት ፍርቀት ዓዳት ደቂ ሳሕል 
እት ክም ዒድ ሕርየት፡ ሰማን ማርስ 
ወአምዕል ሹሀደ ለመስል መናሰባት 
ለለትፋጌዕ ወመርበይ ለለረቴዕ 
ጽበጥ ትቀድም። ለፍርቀት እት ቤተ 
ትለማመድ ወኖሰ ትባልየ። እትሊ 
እያም ቅሩብ እብ ተዐብ ልግበእ 
ወብዕድ ሀዋይል እዲነ ባጥራት ሀለየ 
ድኢኮን ለዲብ ሜዳን ዐለት ሓለት 
ንዳል፡ እስትሽሃድ ወምልህዮት እብ 
ተማሲል እተ አጅያል ሐዲስ እግል 
ለሓልፈ ልትጻገመ ወከብቴ ሰኔት 
ረክበየ።

እት ሐርብ ካቲመ ዮም 19 
ማዮ 1991 እት ጉረዕ ለአስተሽሀደ 
መረሕ ፈሲለት ለዐለ ጼዋሀ እት 
ከብድ ናይ ክልኤ ሳምን ሕነት እት 
እንተ ለሐድገየ ወለተ እብ ሰላመተ 
ትወለደት እለ ወሰኒ ዓቤተ። 
ሐቆሃመ አርበዕ ጅነ ወልደት 
ወክሎም ትነፌዕ ሰዳየት እንዴ 
ኢትረክብ እብሊ ግደእ ጽፍረ ኖሰ 
ዓቤቶም። ዮም ለወለት ሽሂድ እንዴ 
ተሀዴት እም ክልኦት ጋብአት እለ 
ሀሌት ወለብዕዳምመ ኦሮከ እት 
ብትሩ ፍሩር ሀለ።    

ህተ ጀለ ሐቅ መሳዋት አንሳት 
ናደሎት ምነ እብ ልበ ለትትከበቶ 
ወቀይቱ። እት ክሉ ለሀለ 
መትነዛማት ሀዬ ትሻርክ። መሕበር 
ወጠን አዋልድ አንሳት ኤረትርየ 
መስኡልየት ምዴርየት ዐድተከሌዛን 
እግል ትጽበጥ ብዙሕ መራት ሰኣል 
ቅዱም እተ ዐለ። ህተ ላኪን እተ 
ነኣይሽ ሐዳይስ ተሐይስ እንዴ ትቤ 
ለጠለብ እተ ዶለ ኢትከበተቶ። እት 
ሰነት 2022 ለሰኣል ክም ደግመያሀ 
ላኪን “ ገድም አነ ሐቆ ኢሸቄኮ 
ወኢትሰበልኮ  ምን ሸቄ እቱ” 
እንዴ ትቤ ትከበተቱ። 

መስኡልየት ምዴርየት ክም 
ረፍዐት ሽቅል ወዳር ከፎ ገይስ እለ 
ሀለ፡ ሽቅልለ መሕበር እተ ምዴርየት 
ሀዬ ሚ መስል፧ እት ካልእ ወናይ 
ደንጎበ ክፈል እግል ትቅርእዉቱ።

ገማልገማል
መአሰሰት አዜብ፡ ዶር ዛይድ እት ሐሊብ ወፍገሪቱ (1ይ ክፋል)

ሰኣል፡ እሰልፍ እግል ንትኣመር? ሰኣል፡ እሰልፍ እግል ንትኣመር? 
አብረሃም፦ ስሜቼ አብርሃም 

ሚክኤል ተ። አቡዬ መሀንድስ 
ሚክኤል ጸጋይል ወእምዬ አዜብ 
ጸጋይ ልቡሎም። እት አዲስ አበባ 
ትወለድኮ፡ አስክ ሓምሳይ ፈስልመ 
ዲበ ደረስኮ። ሕርየት ኤረትርየ 
ክም መጽአት፡ እት ሰነት 1993 
አስመረ ክም መጽአነ፡ ሳድስ 
ወሳቤዕ ፈስል እት መድረሰት 
ዐወት፡ ካልኣይ ደረጀት ህዬ ዲብ 
መድረሰት ካልኣይት ደረጀት 
ሰማእታት ደረስኮ። ሐቆሀ ዋጅብ 
ወጠንዬ እግል አትምም፡ ምስል 
ሳምናይት ደውረት ክድመት 
ወጠን ሳዋ ትከሬኮ። ተድሪብ 
ክም አትመምኮ፡ ናይ ዕንታት 
ድዕፍ ሰበት ዐለ እግልዬ፡ እት 
ሀይአት ቡስጠት ትወዘዐኮ። እግል 
ዝያድ 11 ሰነት ህዬ ክም ሰዋግ 
መኪነት ወዲብ ቅስም ሕሳባት ክም 
መዓውናይ እንዴ ገብአኮ ከደምኮ። 
እት ሰነት 2009 ህዬ ትሳርሐኮ። 
እት ክድመት ወጠን ዲብ ህሌኮ 
እበ ዐለ እዬ ምዩል ኖሼ እንዴ 
ትደረ’ኮ፡ እብ መራሰለት ዕሉም 
ርዝቅ ሔዋናት (Animal Sci-
ence) እግል እድረስ አንበትኮ። 
መጥመጦሩመ ህዬ እት ሰነት 
2001 እግል ሐርስ ለገብእ እግልነ 
ምድር እግል ልትሀየበነ ጣልባም 
ሰበት ዐልነ፡ ክምሰል ትሰመሐ 
እግልነ፡ ሕርያንነ እንዴ ትወሰከዩ፡ 
እት አቅሊም ግብለት - ምዴርየት 
ድባርዋ፡ እት ባካት ሐልሐሌ ምድር 
ተሀየቤነ። ዲቡ ህዬ መአሰሰት 
ብሕቶት አዜብ እንዴ አትበገስነ፡ 
እብ ተዋብ ደወርህ አንበትናሀ። 
እሊ ህዬ ዲብ ክድመት ዲብ ህሌኮ 
በሀለት ቱ። 

ሰኣል፡ መአሰሰት አዜብ ሐር ሰኣል፡ መአሰሰት አዜብ ሐር 
እግል ንትናወለ፡ እት ምህሮ ለዐለ እግል ንትናወለ፡ እት ምህሮ ለዐለ 
እግልከ ሕስር ከአፎ ዐለ?እግልከ ሕስር ከአፎ ዐለ? 

በሊስ፡ ፍድብነ ፍንቱይ ምንመ 

መስነዕ ሐሊብ ዔለ-በርዕድመስነዕ ሐሊብ ዔለ-በርዕድ

አሰይደ አዜብ ጸጋይአሰይደ አዜብ ጸጋይ

ሻብ አብረሃም ምክኤልሻብ አብረሃም ምክኤል

ሐሊብ ወፍገሪቱ እት መናበረት አዳም ዶር ውቁል ቱ ለሀለ እሉ። 
መሽሮዕ ፈርያት ሐሊብ አዜብ፡ እት ሰንዖት ሐሊብ ወፍገሪቱ ርኡይ ወሳፊ 
ካድም ለአገዴ ለሀለ መሽሮዕ ሐርስ እሙር ቱ። አሽቃሉ፡ ተጠውራቱ፡ 
ወናይ ሙስተቅበል ስታቲባቱ፡ ክምሰልሁመ ተጃርብ ርሑ እግል ለሓኬ፡ 
መጀለት ፍሬ-ካድም ምስል መመቅረሓይ ሽቅል ናይለ መሽሮዕ ሻብ 
አብርሃም ሚክኤል፡ ህጅክ ፋይሐት ዋድየት ህሌት። ጽበጥለ ህጅኩ፡ 1ይ 
ክፋል እሊ ተሌ ቱ፦

የዐለ እግልዬ፡ ጃእዘት እነስእ 
ዐልኮ። ደለ እሸቅዩ ሽቅል እብ 
ሀውኬ ወሀርደቢሰ እንዴ ኢገብእ፡ 
እብ ምህሮ ወዕልም ለተ’ለ እግል 
ልግበእ ወጅቡ ለልብል ፍክር ሰበት 
ዐለ እግልዬ፡ እት ተዕሊም ለዐለ 
እግልዬ ሕስር እት ዘይድ ጌሰ። 
እት ማትሪክመ ኩልየት ለትኣቴኒ 
ንቅጠት ራክብ ምንመ ዐልኮ፡ 
ለሐዝዩ ዐልኮ ጅንስ ምህሮ እግል 

ተአትሐሬኒ ሰበት ኢቀድረት፡ 
ጠዋሊ ሳዋ ትከሬኮ። እተ መደት 
ለሀ ማትሪክ ክም አምተሐንከ፡ 
ንቅጠት ሐቆ አምጸአከ ጃምዐትከ 
ተአቴ ወሐቆ ይአምጸአከ እግል 
ተድሪብ ሳዋ ትትከሬ። አግደ ለሳዋ 
ትከሬኮ እቡ ሰበብ፡ ሰነት ወሰር 
ክድመቼ ክም ሀብኮ፡ እብ ሐዲስ 
ማትሪክ እግል ኢዴ ወንቅጠት 
ውቅል እንዴ አምጸአኮ፡ እብ 
ሕርያንዬ ዲበ ንየቼ ለዐለ መጃል 
ተዕሊም እግል እቴ ሰበት ሐሰብኮ 
ቱ። ምናተ፡ ወራር ወያኔ ዐረ 
እብዬ። 

ሰኣል፡ ሚ መጃል እግል ሰኣል፡ ሚ መጃል እግል 
ትድረስ ተሐዜ ዐልከ? ትድረስ ተሐዜ ዐልከ? 

በሊስ፡ ሀንደሰት። 

ሰኣል፡ ለሀንደሰት እግል ሚ ሰኣል፡ ለሀንደሰት እግል ሚ 
ሐዜካሀ? ሐዜካሀ? 

በሊስ፡ ምን ዋልዴንዬ 
ለወረስክዉ ምዩል እግል ልግበእ 
ቀድር። ክልኢቶም መሀንድሲን 
ሰበት ገብአው፡ አስክ ሀንደሰት ክም 
እደለል ወደውኒ። አማኖም ቱ፡ 
ክም መራጄዕ ለገብእ እግልዬ፡ ካፊ 
ወታርፍ አክትበት ሀለ። ተጃርብ 
አሽቃል ሀንደሰትመ ምስሎም ሀለ 
እዬ። እብ ፍንቱይ አቡዬ ምነ 
እት ዶላብ ዐቢ ክሙሩ ለሀለ 
ብዞሕ አክትበቱ ወጃምዑ ለጸንሐ 
ሐብሬታት ዳታ ዲብ እቃሌዕ፡ እት 
መደት ሐጫር ታምም መሀንድስ 
እግል እግበእ እሉ ልትሸነህ ዐለ። 
ላኪን ዲብ ሕሳብ ፈዳብ ሰበት 
ይዐልኮ፡ እት ሀንደሰት ለዐለ እግልዬ 
መትአያስመ አክለ ናይ ዋልዴንዬ 
ሰበት ይዐለ፡ ኢሰልጤኒ።

 
ሰኣል፡ ምን አካዳሚ ወኬን ህዬ፡ ሰኣል፡ ምን አካዳሚ ወኬን ህዬ፡ 

ዋልዴንከ ለአውረሰውካቱ ገሌ ናይ ዋልዴንከ ለአውረሰውካቱ ገሌ ናይ 
ሀንደሰት ምዩል ይዐለ ገብእ? ሀንደሰት ምዩል ይዐለ ገብእ? 

በሊስ፡ ህቱዲ ዐለ። እት 
አትጋራም ክፋላት ከርስ አብያት 
(Finishing house decora-
tion) እግል እሽቄ እኑቡት ዐልኮ። 
እት ብዞሕ አብያት ወመባኒ’መ 

እብ ፍዕል ሸቄኮ እቡ። ለናይ 
ደንጎበ አትጋራም ሽቅል መክተብ 
ርኢስመ አነ ሻቂሁ አነ። እት 
አስመረ ፓላስመ ምስለ እግለ 
ሽቅል ጻብጠት ለዐለት መአሰሰት 
እንዴ ተዓወንኮ፡ እት አትጋራም 
ክታመቱ ብዞሕ ሸቄኮ። እት 
መክተብ እድንያይት ባንከት 
ወእት ብዕድ ብዞሕ ናይ ብሕቶት 
አብያት ወመአሰሳት’መ ስርጉል 
አሽቃል ዋዲ አነ። ለመደት ለሀ እብ 
ዕምር ምን ገብእ ወእብ ተጃርብ 
ንኡሽ ሰበት ዐልኮ፡ ለእወድዩ ዐልኮ 

አሽቃል አዜ ዶል እትዘከሩ ሰኒ 
ለአትፈክረኒ።

ሰኣል፡ ዲብ ወራታት ሐርስ ሰኣል፡ ዲብ ወራታት ሐርስ 
ነአቅብል፡ ነአቅብል፡ 

በሊስ፡ አጀኒት ዲብ ሕነ፡ እምዬ 
እት አዲስ አበባ ደወርህ ታውበት 
ሰበት ዐለት፡ ምነ መደት ለሀ እንዴ 
አንበትኮ እት ተዋብ ደወርህ ገሌ 
ምስትንክር እግል እሽቄ ሀለ እዬ 
ለልብል ሕልም ዐለ እዬ። መአሰሰት 
ተዋብ ደወርህ እግል ኒዴ ለሰተትናሀ 
ፍክረት ዋልዴንዬመ ሰበት 
ትከበተወ፡ ለመትደላልዬ አስኩ እት 

ገብእ መጽአ። ለመአሰሰት ተዋብ 
ደወርህ እብ ሃንገር ንኡሽ እንዴ 
አስተብዴናሀ እግል ነዓብየ ለትብል 
ፍክረት ሰበት ዐለት፡ እብ መዕጸም 
እት እሸቄ ዲበ አንበትኮ። ለሽቅል 
እብ አምር ወዕልም እግል እሽቄ 
ዲቡ ብዬ ምነ ትብል ፍክረት ህዬ 
እብ ሰዳይት ዋልዴንዬ፡ ድራሰት 
እብ መራሰለት አስተብዴኮ። 
እብሊ ቱ ህዬ ዲብ ዕሉም ንዋይ 
ለትዐዴኮ። እሊ ሽቅልነ ህዬ ኖሱ 
ምን ምዕል ዲብ ምዕል እት ለዐቤ 
ወፈዬሕ፡ እትለ ደረጀት ለዮም 

ባጽሐ ሀለ እግል ልብጸሕ ቀድረ። 

ሰኣል፡ ሰእዮብከ ወለዋቄዕ ከአፎ ሰኣል፡ ሰእዮብከ ወለዋቄዕ ከአፎ 
ዐለው? ዐለው? 

በሊስ፡ ናይ ምድር ወሰመ 
ፈርግ ቱ። ተዋብ ደወርህ እብ 
ሃንገር ንኡሽ አንበትናሁ። እቡ 
ሌጠ እግል ንትጠወር ድኢኮን፡ 
ለመሽሮዕ እትለ ደረጀቱ ናይ አዜ 
እግል ልብጸሕ ቱ ለልብል ሰእዮብ 
ይዐለ እግልዬ። 

ሰኣል፡ እብ መራሰለት ለነስአካሁ ሰኣል፡ እብ መራሰለት ለነስአካሁ 
ድሩስ ዕሉም፡ ለነቲጀቱ ወእት ድሩስ ዕሉም፡ ለነቲጀቱ ወእት 
ሽቅልከ ለዐለ እሉ ዶር እብ ከአፎ ሽቅልከ ለዐለ እሉ ዶር እብ ከአፎ 
ትሸርሑ? ትሸርሑ? 

በሊስ፡ ለምህሮ ዕሙሚ እት 
ዕሉም ርዝቅ ሔዋናት ቱ ለዐለ። 
ዲበ ጼዋነ መሽሮዕ ተዋብ ደወርህ 
እግል ኒዴ ፍክረት ሰበት ዐለት፡ 
ለአግደ ኮርሳት እት እዳረት 
ተዋብ ደወርህ (Poultry Man-
agement) ክም ለአተንክቦ 
ወዴክዎም። ለድሩስ ህዬ እት ሰለስ 
ሰነት እብ ዐውቴ አትመምክዉ። 

ለሽቅል ህዬ መጥመጦርለ 
ድራሰቼ አስተብዴክዉ። እት ሰነት 
2004 እብ ሑድ ዐደድ ሰወሲት 
በሀለት እብ ክልኤ አልፍ ሱሱያይ 
አንበትናሁ። አስክ ደነግብ ሰነት 
2010 ህዬ ለደወርህ ሰኒ እግል 
ልበርክት ወልትዋለድ አንበተ። 
እት ሐቴ ኢነት፡ አስክ ሰቦዕ አልፍ 
ናይ ስገ ደወርህ ክምሰልሁመ 15 
አልፍ ናይ ቤጭ ደወርህ እግል 
ነአፍሬ ቃድራም ዐልነ። ምናተ፡ 
እት እዲነ ስደፍ ዎሮ አመቱ 
ይአምሮ መረድ ኢንፍልዌንዘ 
ሰራይር (Avian flu) ሰበት አብሀዘ፡ 
ደወርህ፡ ስጋሁ ወቤጩ ምን ድወል 
ካርጅ እግል ተአግርህ ለዐለ በክት 
ትመነዐ። ዔማትለ አግርህ ሰወሲትነ 
ምን ሆላንድ ወመስር ሰበት ዐለ፡ 
ሕርያን ይዐለ እግልነ። ሰበት እሊ 
ለመሽሮዕ ተዋብ ደወርህ በጥረ። 
ለሃንገር እግል ኢልደበእ ምነ 
ትብል ፈርሀት፡ እብ ሸፋግ እንዴ 
ትሳስዔነ እት ተዋብ ሐ ቀየርናሁ።

ሸባብሸባብ
ሕዱግ ስሌማን

ሕላይ ሰብ በዲር  ውርስ አግማምሕላይ ሰብ በዲር  ውርስ አግማም

    ነጃት ዑስማን
         
 ሕላይ ሰብ በዲር ቀደም አምኣት 

ሶኖታት እብ ቀዳምያም አበው፡ 
እማት፡ አቦታት ወአብዕቦታት ለትሐለ 
አው ለትሸዐራቱ። ምን ሕላይ ዮም  
ለትፈንትዩ ምን ተሀሌ፡ ለሕላይ 
በዲር  ልትሐሌ ድኢኮን ልትሰጀል 
ወልትከተብ የዐለ። እሊ ዮም ልትበሀል 
ለሀለ፡ እብ ሕሱራም አንፋር ልትከተብ 
ወልትሰጀል ምን ጸንሓ ቱ እግል 
ልትረከብ ለቀድረ። 

ለሕፉዝ ጸንሐ ዮም ፈድል ጥውር 
አግቡይ ቴክኖሎጂ ኦሮት ክፋል ናይ 
ተእሪክ እንዴ ገአ መርጃዕ እግል 
ሹባን ጋብእ ሀለ። እግል መሰል፡ 
ዲብ ተእሪክነ፡ ዓዳትነ፡ ዘማቴ ንዋይነ 
ወምስተዕምረት ዲብ  ገቢል ኤረትርየ 
ሚ ጀራይም ወዱ ክም ዐለው እብ 
ገበይ ቀዳምያም ሰበት ለሐልፍ፡ እሊ 
ኖሱ ለዐበ መርጃዕ ቱ። 

እበልለ ጸንሐነ ክም ከረ እተ እት 
1913 ለትከተበ ሐልየት፡ ኖስነ እንዴ 
ትሰአልነ ለእንሰጅሉ ወእንከትቡ፡ ዲብ 
መህረጃናት ለቀርብ በሀል ቀዳምያም 
እግል ኖሱ ምን አክትበት ለኢልሐውን 
ክብት ቱ። ከእሊ ሸባብ ምን አየ ረኩቡ 
ወወሩሱ ምን እንብል ዐባዪ ወዋልዴን 
እት ልትሰአሎ ለለተሩፉ ውርስ ቱ።። 

አብዕብ ዲብ ልትሃጀክ፡ ሕላይ 
ሰብ በዲር ዲብ ልብል ለሻብ እንዴ 
ተሐሰረ ምን ከትቡ አው ሰጅሉ ህቱ 
ወርሱ ወእግለ አሰሩ ለሀለው አጅያል 
ለአውርሱ፡ ወእብለ ሸባብ ወርሶ 
ወለአወርሶ። ሑዳም ሸባብ ምን ሕላይ 
ሰብ በዲር ለልትዳየጎመ ኢትሐገሎ፡ 
ክመ ሓጀት ወቅተ ሓልፍ ወኢትነፍዕ 
መስል ዲቦም፡ ሐር ላኪን መዕነቱ 
ወልእከቱ ዶል ለአምሮ ምን ቅያስ 
ወለዐል ፈትዉ ወልትረይሖ እሉ።          

ለጸቡጡ (ለወሩሱ) ሀለው ሑዳም 
ምንመ ገብኦ፡ ዲብ አክትበት፡ ጀራይድ፡ 
መህረጃናት፡ ዓያድ ወመናሰባት ዐቢ 
ክም በርናምጅ ትጸበጠ ምንገብእ፡ 
ዮም ለህለው ሸባብነ እብሊ ሙናሰባት 
ሕስር ዋድያም ሰበት ቶም ክም ወሩሱ 
ሸክ ኢሀለ።

****
ዲብ ዘበን ቅዱም፡ እት እያም 

እዳረት ከንቴባይ ሓምድ ወድሐሰን 
ምን ምድር ሐባብ አስክ ስጋድ ዐንሰበ 
ሐ እግል ልዝመቶ ጋይሳም ዲብ ህለው፡ 
ዲብ ሸርኢት ሐቆ መጽአው ለሰብለ 
ዐድ “ኢትዝመቱነ!” እንዴ ቤለዎም 
ክትል ጠልበው ምኖም፡ ወአሐ ናይ 
ሴፈ ሀበዎም፡ ሐቆ እሊ ለሐ ዲብ 
ምድር ሐባብ መጽአው እበ።  አሐ 
ምድር ሐባብ ሐጫይርተ ወለሀ ቡላት 
በሀለት ረያይም ተ። ሐር ብዕራይ 
ሐጪር ዲበ ወአት ሰረ፡  ወሐጪር 
ምን  ገአ ምነ ወአት ሐር ወድቀ 
ከቀጻፉ ትሰበረ። ሐቆ እለ ለእዝን 
ናይለ አሐ ‘ለዔት ሰባሪት’ ቤለወ ።

 ሐባብ እንቤ ምንገብእ ህብቴስ፡ 
ተክሌስ፡ ወተማርያም ክሎም ሐው 
ቶም፡ ተክሌስ ዲብ ሀበሮ ነብር፡ 

ወተማርያም ዲብ አፍዐበት ነብር። 
እሎም ሐው ክምቶም እተ ሽዕር 
ዕዋል እብ ገበይ ሰኔት ቃርበት ህሌት።  
ዕዋል፡ ሔልያይ ናይ ከንቴባይ ወድ 
ሐሰን ዐለ። ሐቆ ሞት ወድ ከንቴባይ 
እግለ ተእሪክ እንዴ ወስፍ ወመርባትለ 
አሐ ፍዲት ክም የዐለት፡ ወሐጠር 
ከንቴባይ ዲብ ሸርሕ እሎም ክእነ 
ሐለ፦

በርቅ ቤት አፍ ሓሬን ኬን ምን 
ስጋድ ከር

 ሊሊት ሕልም ገድኤኒ እንዴ 
ዐልኮ እሰተር

ሹት አነ ሐይሰከ እግል ወድ 
በሺር ሚ ትትበሀል

ለወድ ሀጸይ መነሊክ ወድ ሹም 
ዐቢቱ ወተሀደር

ግራዴሁ ልትዐንደቅ ወገዶም 
ልዘበጥ ዲብ ሐንገል።

ለፈቴከ ሀይበከ ወፈትሕ እከ ምን 
ጀፈር

ምን አቤከ ረንቤከ ረንበ ወደ 
ወጨበል

ለደም ወለት ኮሮረት በዲር ባጽሕ 
ምን አሰል

እብ ዘማቴ ነስአናሀ መትሎ ኢኮ 
ወመድሐር።

በዲር ወአትለ ለበቻይ ተ 
መናቢተ ዐድ ድግለል
ወሐሬ ወአት ሴፍስታት ተ 

መምባሀ ጀዳልቱ መስገደል
ወደም ወለት ኮሮረት አዜመ 
ታርፍቱ ዲብ ወድ ወል

ቅሩብ ላቱ ልፍደዩ አስክ ሐመድ 
ወድ ሽከር።

ጋነ ላቱ ልፍደዩ ወድ ሹም 
ረድእ ዲብ ሐልሐል

ዐድ ተኽሌስ ወሕናዲ ወንትዋዴ 
ወንትወዐል

ቅርብ ብነ ዶል ቅርብ ወሕሜት 
ብነ ዶል አተል።

ሀገር አናግራም ብዲር እግለ 
ትትቅተር

ሀገር ሙሉእ አዓይተ እብ ገረግፍ 
ትትፈገር

ለሀገር ሽጌታት ክምስል ምድር 
ትትነበር

ድጌ ዋሊኩ ክሩይ ዲቡ ቱ 
መስገደል

ብሌን ተአስእል እብ ክቡር
 ወከማሬናይ እብ ሰከር። 

 ጅምዕ ወድ ገላይዶስ እግል 
ግርመት ወለት አንሳይት ለሐለየ ሀዬ 

ንርኤ፣-
ወለት በረ ዐረብ አብዕብዬ ሰዲቅ 

በላተ 
ደሀብ ቱ ለርቀየ ወደሀብቱ 

ለአጽማደ
እመ ደሀብ ተአተሌ ወእብ ደሀብ 

ጸንሕ ሐማተ።
ምን ዐራት እት ዐርቀይ እብ 
መጆብ ወረብ ዲባተ

እተ ተነት ምን ከሬት ግደር ወደ 
ለአርሓተ

ሐሊብ ዐጣል ኢትሰቴ ለዲብ 
አፍያተ ኢትናቀ።

ሐሊብ ሐ ኢትሰቴ ኢትአምረ 
ለዕላተ

ስገ ዔቶች ኢትበልዕ እብ ብሻል 
ልግበእ ወእብ ማደ

ዲብ ምን ንውስፈ ወምን ገብእ 
መሰል ለአውሳፈ

ዲብ ሐ ንሕለየ ጣለ ለክሑል 
ዕንታተ።

ዲብ አፍሩስ ንሕለየ ድንግለት 
ወለት መካደ

ዲብ አወንን ንሕለየ ክትፈት 
ዕምር ምጽባጠ

ዲብ አዳም ንሕለየ ኢልትወሰፍ 
ለወስፋተ።

ዲብ አሰይፍ ንሕለየ 
ለአፍርንጂታት ሕራጠ

ዲብ ከወኒ ንሕለየ ግርቢት ለሐቴ 
ምጥባጠ

ሐመድኮከ በዐልዬ ኮፎ ትበጥር 
ለዔጻተ

ስከር ወመዐር ለኮ እለ እንዴ 
ልብሎ ነብራተ።

ላኪን ህተ ኢትበልዑ ትውዕል 
ምኑ እብ ማጸ

ላመ ማጸ ትለክፉ ከትበርጭቅ 
እቱ ምራቀ

ሎሂ ተሀዋለለ በርቅቱ ገብእ 
ሚሰሓቀ።

 ሕላይ ሰብ በዲር ህግያ ቱ፡ 
ወመሰል ቱ። ከሕላይ ኦሮት ክፋል 
ናይ ፈንቱ ወፈን ሞረ ናይ ሐቴ 
ደውለት አው ምጅተምዕ ቱ። ዲብ 
መደት ንዳል ዶር ናይ ሕላይ ቀሊል 
የዐለ ወዮመ ዲብ ወቅት ዐቂብ 
ስያደት ወጠን ወዐማረ ተረት ሕላይ 
ለልትዓደሉ ኢሀለ፡ ዲበ ቀዳም ወእሊ 
ናይ አዜ መራሕል ወራራት፡ ሕላይመ 
መንገአቱ ዳብእ  ዐለ።

እት ደቅብ ወሒለት፡  ሽዕር ለናይ 
በዲር ፈድብ። ለሰበብ ህዬ፡ የአምር 
ህግየ ሀለ አዳም ዮም ብዙሕ ሀገጊት 
ሰበይ ለሓብር። የአምር ዓዳትመ 
መታክል ዐቢ  ቱ። ኦሮት ፈናን 
አው ሔልያይ እግለ ህግየ   ሰኒ 
ሐቆ የኣመረየ ምን ለሐሌመ ፈሸሉ 
ኢተርፉ፡ ሽዕር ወሕላይ ምን ጸርከ 
እንዴ ነሰአከ ሔልያይ አነ እግል ቲበል 
ኢትቀድር። ንቁስ ክም ህለ እትከ 
ኣመሮት ወሳረዮቱ ምህምቱ።   

 አምር ህግየ ዲብ አርባዕ 
ልትከፈል። ዓዲ ለልትሃጌ፡ እብ መሰል 
ለልትሃጌ፡ እብ ኔገሮት ለልትሃጌ ወለ 
ለሐሌበ እንዴ እንቤ እንካፍሉ። እት 
ሕላይመ ሔልየት ሰብ መውህበትው፡ 
ረቅበት ሕላይ ለቦም ላኪን ምን 
ብዕዳም ሽዕር እንዴ ነስአው ለለሐሉ፡ 
ናይ ብዕዳም ለደግሞ ሔልየት ሀለው። 
ዲብ ጠቢዐት ኢመትዐጃብ ወለሕላይ 
ሰብ በዲር ኢቃልዖት ወኢፍሂም ዲብ 
ወስፍ ንቅስ እግል ለአምጽእ ቀድር።  
እብ ጠቢዐት ኢመትዐጃብ ዲብ 
ሕላይነ መደረት እምጹእ ክም ሀለ 
እንቀይም። ዐውለመትመ እብ እኪት 
ወሰኔት ተእሲረ ብእተ። ደማነት እት 
ርሕከ እንዴ ወዴከ ውርስ ቀዳምያም 
እት ዐቦት መጅተመዕከ እግል 
ተአውዕሉ መትበጋስ እግል ሐፊዝ 
ዓዳት ወተእሪክ ስርጉል ወድዩ። 

ምን ገጽ 2 ለተላለምን ገጽ 2 ለተላለ
ሩእየት፡ እስትራተጅየት፡ መትበጭባጭ 

ስያሰት፡ ነዐር፡ ክላፋት፡ መሻክል፡ መታክል፡ 
መሐልኪት ስያሰት ወኢመስኩበት፡ 
መሻክል ሀጎጋይ እቅትሳድ ወብዕድ ሐል 
ዳይም እግል ልርከብ ቡ። አፍሪቀ ምን 
እቅትሳድ እዴ እት አፍ እግል ተአባሬ 
በ። አፍሪቀ እምበል ልኢክ መዋድ እብ 
ጥራዩ እንድኢኮን፡ ኖሰ ወእብ መቅደረተ 
እንዴ ሸቄት፡ ሽቅል ስናዐት እንዴ ጠወረት 
ወዓቤት፡ ፈጅር ዲብ ደረጀት ከረ ኮርየ 
እግል ትብጸሕ በ። እትሊ አዜ ለህሌነ 
ዲቡ ወቅት እሊ ለምስል ምክያል ኢሀለ። 
ዲብ አፍሪቀ ለሀለ መትኣታይ ቅዋት 
ካርጅ፡ ዲብ አፍሪቀ ለሀለ ክስሔ፡ ፈሳድ 
ወመከለሲ ለአለቡ ተብዚር፡ ዲብ ለትፈናተ 
አርካን አፍሪቀ ዲብ ሄራር ዐማር ወጠን 
ሳድፍ ለሀለ ለለሐልክ ወለልዐንቅፍ 
መሻክል ቅያስ አለቡ። ከእሊ ኢመትዳላይ 
አፍሪቀ እግል ሸራከት እምብሉ ለህሌት 
አስባብ ሐቴ እብ ሐቴ እግል ንሽርሑ 
ወሰብ ሽርከትናመ እግል ለኣሙሩ ቦም። 
እግል መስተቅበል፡ ግብለት ኮርየ ክም በዐል 
ሽርከት አፍሪቀ እግል ተሀሌ ወተአተላሌ 
ገብአት ምን ገብእ፡ እበየ ገበይ ወእብ 
እስዉ በሰር ክም ትሸቄ እግል ተኣምር 
በ። ሕነ ሌጠ እንዴ ኣምርናሁ ትም ብሂል 
ራቴዕ ኢኮን። ለዲቡ ንትሳዴ ከደማት ሚ 
ወሚ ቱ? ከደማት እብ ከደማት፡ ስናዐት 
እብ ስናዐት፡ ወደረጀት እብ ደረጀት እግል 
ንረትቡ ለአስትህለነ። እግለ እብ ቀደም 
ትሌ ለእንረትቡ ከደማት መሰለን ጣቀት፡ 
ማይ፡ ብንየት ትሕትየት፡ ተዕዲን፡ ሐርስ፡ 
ወርዝቅ መቅደረት አዳም ዲብ ሕሳብ 
እንዴ ኣቴነ፡ ለእብ ሽርከት እግል ልትሸቄ 
ልትሐዜ ለሀለ ሽቅል ለከስስ ስታት ዋዴሕ 
እግል ነአፍግር ወጅበነ። ምስሉመ ዲብ 
ፈዓልየትለ ለአፍገርናሁ ስታት ለሸቁ ጀሃት 
ወአትሐሶሳይ ለብናቱ አርዛቅ ለአትሐዜ። 
እሊ ኩሉ ስታት እንዴ አትዳሌከ ላኪን፡ 
ለለአትመቃርሑ ወፈዓልየቱ እግል ልራቅብ 
ለቀድር አብሳር ሐቆመ ኢሀለ ለተሌ ሽቅል 
ዲብ መከለሲሁ እግል ልብጻሕ ኢቀድር። 
ስታት እስትራተጅየት እንዴ ኢተአፈግር 
ወዲብ ፈዓልየቱ ለሰዴከ ለብካቱ አርዛቅ 
እንዴ ኢተአትሐሶሴ፡ ሐቴመ እግል ቲዴ 
ኢትቀድር። እትሊ ሽቅል እሊ፡ እሊ 
ወእሊ ጌጋታት ዐለ፡ እሊ ወእሊ ነቃስ 
ሰበት ዐለ እግል ልትሰየሕቡ፡ መራቀበት 
እግል ትትደቀብ በ፡ እንዴ እምብል 
ወለሄራር እንዴ እንጌምም ገጽነ ቀደም 
እግል ነአሳድር ብነ። እሊ አዜ ወቅት 
ረዪም ለነስእ ሽቅል ክቡድ ቱ። ከለ 
ኢመትዳላይ አፍሪቀ ዲብ ሽቅል ሽርከት 
እብ ዋጅብ እንዴ ፈሀምነ፡ ለኢመትዳላይ 
ዲብ መትዳላይ ወለተአደሜዕ መሻረከት 
ክም ልትበደል ወለ ሽራከት ዕውትት 
ወፍሬ ለበ እግል ትግብእ፡ ግብለት ኮርየ 
እብ ቴክኖሎጂ፡ ስናዐት፡ እቅትሳድ፡ እብ 
ቴክኒክ ወለትፈናተ ተጃርብ ርዝቅ ዐቢ 
ወመቅደረት ህሌት እግለ። እሊ ህዬ፡ 
እግልነ ተጅርበት ዐባይቱ። ለሽቅል ላኪን 
ምን ሽፈግ-ሽፈግ ወሰዔ-ሰዔ እንዴ ፈግረ፡ 
እብ ሰብር፡ እብ ስታት ዋዴሕ ወእብ 
ፈሀም ሕበር ሽብር- እብ ሽብር ዲብ 

ፍዕል ለልውዕል ቱ። ከዲበ እጅትመዕ 
እሊ ለትበሀለ ቅደይ ለትከምክም ከሊመት 
ቀደምከ ወኢቀደምከ አሀምየት ብዝሕት 
ለቡ ኢኮን፡ ላኪን፡ ዲብ ሽቅል ሽራከት፡ 
ምስል ናይ ግብለት ኮርየ ሽራከት ሌጠ 
እንዴ ኢትገብእ፡ ምስል ለትፈናተየ ድወል 
ወቃራት ለትገብእ ሽርከትመ፡ አፍሪቀ 
እግል ኖሰ ክም ናየ ሽቅል እንዴ ሐስበተ፡ 
ዲብ እሊ ለመስል ሽቅል መሳሌሕ ሕበር 
ዲብ ለተአደሜዕ ፈዓልየት ለቡ ምስዳራት 
ወንዛም ዐለም ሐዳስ እግል ተዐድዩ፡ እብ 
አውለውየት እግል ትሸቄቡ ለአስትህለ። 
ከለምስል ርኢስ ግብለት ኮርየ ለወዴናሀ 
መፋሀመት፡ እሊ ለእቤሉ ወብዕድ ጋራት 
ሐቴ-እብ ሐቴ ሀደግና ቡ። ህግድ 
ሌጠ እንዴ ኢገብእ ለእግል ሩእየትነ 
ወመባጽሕነ ለትወዴሕ ወሲቀት ትልም 
ሽራከት መስተቅበል እግል ንሰልሞም 
ገለድ ኣትያም እሎም ህሌነ። ክም 
አቅበልነ ህዬ፡ ለስታት ሽቅል ሽራከት 
እግል ንቀድሙ ዲቦምቱ”።  

ሰኣል=መጥመጦርለ እጅትማዕ ምስል 
ለትፈናተው ሜርሐትመ እምሕቡር 
ዐልከ። ከእትሚ ትፋሀምኩም እግል ኒበል 
እንቀድር፧

በሊስ=“ለብዕድ መፋሀማት 
ለበዝሐ ምስል መትሻቂትነ ወመሳኒትነ 
አፍሪቅዪንቱ ለዐለ። እሊ ህዬ ሐዲስ 
ኢኮን። ዲብ ለትፈናተ መናሰባት ናይሮቢ፡ 
ግብለት አፍሪቀ፡ አልቃህረ ወብዕድ ምስል 
ናይ ሶዳን መሻክል እንዴ አማሕበርነ 
ወአትመጣወርነ ነሀድግ እቡ ለዐልና ቱ። 
ለገብአት ምንዲ ትገብእ ላኪን፡ ቀደምለ 
ምስል ሰብ ሽርከትና ላተን ድወል 
ቃራት ብዕድ ለእንወድዩ መፋሀማት፡ 
እሰልፍ ለናይ ኖስነ መፋሀማት እግል 
ልትደቀብ ወጅቡ። ለእቡ ንትፋሀም 
ወናይ ሕበር ረአይ እግል ለሀሌ ዲቡ 
እግልነ ለቡ ጋራት፡ እሰልፍ እት ቀበትነ 
እግል ንትፋሀም ዲቡ፡ ወለ እብ ገበይ 
ህጅክ እግል ሰላም እተ ለትትራከብ 
ዲቡ ወቅትመ፡ እሊ ዲብ ለዐል 
ለትሸርሐ ሃዳፍ ተአትፋቅድ። ከምስል 
ክሎም ለወዴናሁ መፋሀማት ወተሐይስ 
ተሐምቅ፡ ሕነ ዲመ ብዕዳም እንዴ 
እንረግም እግል ንምበር ኢኮን ወእብ 
ክምሰሌሁ ለልተላሌ መሻክል አለቡ። 
ሕነ ኖስነ ናይ ቀበት ቤትነ ሽቅል ንሽቄ፡ 
ፈሀምነ ወሩእየትነ ዲብ ሕድ ነአትቃርቡ፡ 
ናይ ሕበር መባጼሕ ክም ለሀሌ እግልነ 
ንክደም፡ ለልትነሰእ ምስዳራት ሀለ ምን 
ገብእመ፡ እብ ናይ ሕበር ፈሀም ልትነሰእ፡ 
አውለውያትነ ንረትብ፡ ሰላም ወአምን 
እግል ለአትሐዝያናቱ፡ እሊ መትበጭባጭ 
ከልቅ ዲብነ ለሀለ መትኣታይ ወለከልቁ 
መሐባልክ እብ ተአስትህል እንዴ 
ጌመምናሁ፡ ሐል ዳይም እግል ንባስር 
እግሉ ብነ። ከምስል ክሎም ሜርሐት 
አፍሪቀ ወምኑ ወኬን ለገብእ መፋሀማት 
እትሊ አርእስ እሊ እግል ነአቆርዩ ሰበት 
ወጅበነ፡ ክል መኒናከ ናዩ ፈሀም ሰበት 
ጸንሐ እሉ ወእሊ ፈሀም እሊ ዲብ ሕድ 
እግል ነአትቃርቡ ሰበት ለአስትህለነ፡ 
ለረከብናሁ በክት እብ ዋጅብ ትነፈዐናቡ 
እግል ኒበል እንቀድር።

መቃበለት ርኢስ ኢሰያስ. . . 

ከሕላይ ሰብ በዲር ልእከቱ ቀላል 
ሰበት ኢኮን፡ ሕነ ሸባብ ኖስነ እግል 
ንውረሱ ወታርፌነ እግል ነአውርሱ 

መስኡልየትነ  ንርፈዕ።                                               
እስታዝ፡ ስሌማን መ/ኣድም ምን እስታዝ፡ ስሌማን መ/ኣድም ምን 

ነቅፈነቅፈ



ኦሮት ነፈር እግል ኦሮት ብዕድ፡ 
ምንተ ስምከ? እት ልብል 
ትሰአለዩ፡ ህቱ ህዬ በሐር 
ልብሉኒ ቤለዩ።

ለእናስ አዜመ ምን 
ሐዲስ። በሐር ወድ ምን 
እንተ? ቤለዩ፣ ህቱመ እብ 
ጀሀቱ በሐር ወድ ውሒዝ 
ልብሉኒ እት ልብል በልሰ እቱ፣

አዜመ ስም ገለድከ ህዬ ምን ትትበሀል? ቤለዩ፣ ስም ገለድዬመ ሐምደ 
ልብሉኒ ቤሉ።

ህቱ ህዬ፡- ዐጃይብ! ከእከ እግል ልዋጅህ ለሰተተ፡ እት ሰልፍ ጀልበት 
እግል ልሽቄ ወጅቡ ቤለዩ።

ልብ ክሬ ለመፍቴሕ እተ እዴከ ሀለ!
እት ዘመን እምብራጦር ልዌስ 14ይ፡ ኦሮት 

ሕክም እዕዳም ለትሐከመ ዲቡ ነፈር ዲብለ ፎርቶ 
ለልትረከብ ሮሻን እቱ ሕቡስ ዐለ። ወምነ መዋዒድለ 
ሞቱ ሐቴ ላሊ ሌጠ ታርፈት ዐለት። እተ ላሊ ለሀ፡ 
ለእናስ ለሕቡስ ዐለ፡ አመተ አለቡ ባብለ ዘንዛነቱ 
እንዴ ትፈተሐ ልዌስ ምስል ሑራሱ አተው እቱ። 
ልዌስ ህዬ ክም እለ ቤለዩ፡- “ኦሮት በክት ሃይብከ 
ህሌኮ። እሊ በክት እሊ ሰኒ ትነፈዕከ እቡ ምን 
ገብእ ምነ ሞት እግል ትድሐን ቱ። ዲብለ ዘንዛነትከ 
ሑራስ ለአለቡ እተ ምፍጋር ህሌት። ከለምፍጋር 
እግል ትርከበ ዶል ቀደርከ እግል ትፍገር ትቀድር። 
ወኢተዐወትከ ምን ገብእ ለሑራስ ፈጅር አሱቡሕ 
ዶለ ፍግረትለ ጸሓይ እግል ልምጹኡካቱ ወአስክ 
አካነትለ እዕዳም እግል ልንስኡካቱ” ቤለዩ። ለሑራስ 
እግለ እናስ ለሕቡስ ዐለ ምነ ሰላስል ለእቡ ቁዩድ 
ዐለ እንዴ ጣለቀዉ ምስለ እምብራጦር ምነ ዘንዛነት 
አሰር አሕድ እት ገብኦ ፈግረው።

ለእናስ ዲብለ ዐለ ዲበ ቤት ለምፍጋር እግል ልርከብ ተሐት ወለዐል ቤለ። እተ 
ምድር ፈትሐት እብ ስጃደት ቀዲመት ለትደበአት ዶል ረክበ ሰእየት ወደ። ዶል 
ፈትሐየ ከአቅመት ስልም አስክለ ግብ ለምተሐቴሁ ሀለ ለነስእ ወምነ ቅርድለ ግብ 
ገጹ ለዐል ለአተጀሀ ካልእ ስልም ረአ። እበ ስልም እተ ግብ እንዴ ትከረ ከእበ 
ስልም ለሓርያይ ገጹ ለዐል እግል መደት ሰኒ ረያም ፈግር እንዴ ዐለ፡ ምንበረ 
ለመጽእ ሸሜላይ ብሩድ ዶል ከበሀዩ ሰእየቱ ምን ቅያስ ወለዐል ዛየደት። እት 
ደንጎባለ ስልም ክም በጽሐ ርሑ እት ርሽመትለ ሽባብለ ፎርቶ ረክበየ። ወምነ 
ቀጹ ተሐት አስክለ ምድር ምን አቅመተ ምን ክትር መትወቃለ አካን ለምድር 
መትረኣይ እሉ አበ። ሓርቅ እት እንቱ እበ እግሩ እብ ክለ ሒለቱ እግለ መንደቅ 
ረድሀ። እለ ኢኮን ለእብን ለእለ ረድሀ ህዬ ተሀንቀላቅል ክም ህሌት ፈሀመ። 
ወምነ አካኑ እግለ እብን ለተሀንቀላቅል ዐለት ዶል ጀራረበየ እግል ትትሐረክ ክም 
ትቀድር ፈሀመ። ለእብን ደረከየ ክዶል ረአ ግብ ጨቢብ ምናተ እግል ምሽሓግ 
ብዙሕ ብኡይ ለኢለሀይብ ረክበ። እሊ ግቡ እቱ እንዴ አተ እት ልሽሕግ እት 
ደንጎበ ክርን ማይ ጨዕ.. ጨዕ ትብል ሰምዐ። ለፎርቶ እት ረአስለ መሓዝ ሰበት 
ዐለ ሰእየት ወደ። ምናተ እት ደንጎበ እት ልሽሕግ ምነ ግብ ክም ፈገረ ሽባክ እብ 
ሐጺን ድቡእ እቱ በጽሐ ወምን ሐረሱ እግለ መሓዝ ረአ። ወእብላሁ ላሊ እብ 
ግዲደ ለምፍጋር እት ለሐዜ ወዶል ከሰእየት ሐቴ እት ትትረአዩ ወእት በዴ ወምን 
ሐዲስ ብዕደት ሰእየት እት ሽብቡ ወህታመ እት በዴ ወሐቴ እንዴ ኢለአወቄ ለላሊ 
እንዴ ትውሔት ጸሓይ እበ ሽባክ ሽብብ ቴለቱ። ለእምብራጦር ህዬ እተ ሳዐቱ እበ 
ባብ እንዴ አተ ዲቡ፡ አስክ እለ እተ አካንከ ምን ጸነሕከኒ!! ቤለዩ።

ለሕቡስ እናስ፡ አነ አማንከ መስለኒ ዐለ እምብራጦር እንተ ላኪን ተልሄከ ዲብዬ!
ለእምብራጦር ህዬ አነ አማንተ ሌጠ ለእለ አሰአልኮከ ቤለዩ። 
ለሕቡስ እናስ፡ ዲብ እለ ዘንዛነት አካን ለምፍጋር እረክብ እበ ወአነ ለኢጀረብኮሀ 

ይህሌት። ከእሱዋተ ለምፍጋር ለእለ ቴልከኒ? ቤለዩ።
ለእምብራጦር ህዬ ባብለ ዘንዛነትከ ኖሱ ፍቱሕ ዐለ ማሚ! ቤለዩ።
ወድ ኣደሚ ክልዶል ለዋጅሃሁ ስዑባት ህቱ ኖሱቱ ለከልቀን። ወለሓጀቲት 

ለቀላል ብዙሕ ልብ ኢከሬ ዲበ። እለ ሐያትነ እብ ሑዳይ ፍክር ቀላል ትገብእ 
እግልነ። ወኖስነ አትካበድናሀ ምን ገብእ ህዬ እተ ቀደሜነ ምፍጋር ለአለበ ግልብ 
እንዴ ገብአት ትትረኤነ። ከሰብር እንዴ ወዴነ እብ ምልሃነ ዶል ነሐስብ ፈረጅ 
ለአለበ ክርበት ወመፍትሕ ለአለበ ሙሽክለት በታተን ይሀሌት። ሐል ለአለበን 
መሻክል ሀለየ ምን ገብእ ሕነ ኖስና ቱ ለእንከልቀን። ከክል ዶል ዐውቴ እግል 
ንትደረር፡ ሰብር ሕጌነ ወፍክር ሰርጎነ ንውደዮም።

ዩስፍ እድሪስ አሚር

ተበሰም

17ይ ክፈል

ካይኮ ክምእነ እት ትብል ትሰአለት። 
ሻሂ ምን እወዴ ሚመስለኪ? ሰልፋይ 
ሻሂ ናይ እሊ ቀይም፡

ወእግል ረሐ ትሰአለት። ኦቱኩ 
እብ ሚቱ እግል እለ ሐምቀት 
ሐዲቀቲት ክምእነ ተዐፍየ ለህሌት? 
ኦቱኩ ቀደም እለ አደሐ ልግበእ መ 
ላሊ እብ ክምሰል እለ ለትመስል ገበይ 
እት ተዐፍየ ርእየተ ኢተአ’ምር፣ ዲበ 
እንዴ ትገሴት ወረአሰ እንዴ አድነነት። 
ዕንታተ እተ ሰርለ ሐዲቀት ለጸሓይለ 
ወርሕ ክሪት እቱ ዐለት ታክለተን 
ዐለት። ወለ ስፈተ እብ ገሌ ሓጀት 
ተሐስብ ለህሌት ትመስል ዐለት።

ካይኮ እተ አፌት እንዴ አቅበለት 
ከሻሂ ዲብ ተዐሌ ክምእነ ትቤ፡-

- ዲብ ገሌ ክመ ቀረእኮሁ፡ ትምሳል 
“ሮዛን” ለአዳም ስዕመት ተዐለመ ምኑ። 
አስክ እለ እብ ብጣሩ ሀለ። ወዕምሩ 
እት እሊ ወቅት እሊ ሰማንየ ሰኖታት 
ባጽሕ ሀለ። እሊ እብ ኩሱስለ ትምሳል 
እተ ነሐስብ እቱ ወቅት ኢልትአመን 
እግልነ። አማንዬ ኢመስለኪ?

- ክምሰልሁ መስል እትኪ? እሊ 
ትብሊ እቡ ለህሌኪ፡ እንቲ አስክ እለ 
ሽንብሬበት ሰበት ህሌኪ ቱ። እሊ 
ነመውደጅ እሊ ሰበት ረኤኪ ወገሌ ምነ 
ዐጃይቡ ሰበት ኣመርኪ እብ ንእሽኪ 
እት እንቲ እግል ቲሙቲ ብእትኪ 
መስለኪ? ደለ እሉ ረኤነ ነማድጅ እቱ 
እንዴ አተንከብነ መጣልብነ ምን ኬን 
ሕዱደን ሐልፈየ ምን ገብእ ዲብ ከለጥ 
ንትከሬ። 

ጀዋብ ኦቱኩ አመቱ ኢትአመረት 
ለገብአ እቡ ሰበብ፡ ለህግየ ካይኮ 
እግለ ርዋየት ለናይ ኡኪ ሰበት 
አትፋቀደታቱ። ምስል እሊመ፡ ኡቱኩ 
እተ ወቅት ለሀይ ወለት አርበዐ 
ሰኖታት ዐለት። ላኪን ለግርመተ እተ 
አካነ ዐለት። ካይኮ ላኪን ብዙሕ ልብ 
እንዴ ኢትከሬ ክም እነ እት ትብል 
ህግያሀ አተላሌት።

- ዶል ለእለ ቀረእኮሃተ ሐቴ 
ፍክረት መጽአ’ተኒ። ሽንብሬበት ሰበት 
ህሌኮ፡ እግል ትርሰሚኒ ሐዜ ህሌኮ። 

- ዐለዔኒ ወራእሲ። ቅድረት ሌጣ 
ለሀበኒ እት ኢኮን፣ ሰኒ እረስመኪ፣ 
አፎ እብ ኖስኪ ናይ ኖስኪ ሱረት 
ኢትረስሚ?

- አነ? …. አክል አሕድ ለሱረትዬ 
ለትመስል ረስመት እግል ኢትግበእ 
ፈረህኮ፣ ወእምበልሁመ ደለ ክፍእትዬተ 
እግል ተአርኤቱ። ወፈርሀት እግል 
ተኣቴ ዲብዬቱ። አው ህዬ ርሕዬ አክል 
አሕድ እብ ገበይ ዋቅዕየት ረሰምኮሀ 
ምን ገብእ። ለአዳም ርሕዬ ምን ቅያስ 
ወለዐል ክም አትጋረምኮሀ እግል 
ትምሰሎም ቱ፣

- ሱረት ዋቅዕየት ተሐዚ ህሌኬ? 
እሊ ዐቅል ለልትከበተ እንዴ ገብአት 
ትትሰመዐ’ኒ ኢህሌት። ወእንቲመ 
አስክ እለ ሽንብሬበት ህሌኪ፡ ላኪን 
ሐር እግል ትትቀየሪቱ።

- ለሱረትዬ እንቲ እግል ትርሴመ 
ሓርየት ህሌኮ፣

ኦቱኩ ክምእነ እት ትብል በልሰት፡ 

ልባብልባብሐዘን ወግርመትሐዘን ወግርመት
ቅድረተ ረከብኮ ምን ገብእ ሰኒ 
እረስመኪ። 

ካይኮ እብ ክርን ውቅልት ክምእነ 
እት ትብል ትሰአለተ።

- ፈታዬ በጠርኪ ምነ መትፈርሂኒ 
ህሌኪ? ለገብአ እናስ ተብዐት እግል 
ልርሰመኒ ወትሸነሀ። ወለ እብ 
ብራቅዬመ ምን እገብእ እሉ ወረስሜነ 
ዐለ።

እላቱ ህመት ናይ ካይኮ እግል 
ኦቱኩ ምን ቅያስ ወለዐል አደንገጸተ።

- ሸንሀትኪ ሐቆ ገብአት ሰኒ እግል 
እጀርብቱ።

- እለ አክል አዪ ተአፈረሐኒ 
መስለኪ፧

- ላኪን እብ ብራቅኪ እት እንቲ 
ይእረስመኪ፣ ሐቴ እሲት እግል 
ብዕደት እሲት እብ ብራቀ እት እንተ 
ረስመተ ምን ገብእ፡ ክም ረአ’ዬ። 
ለፍገሪት ግርም ኢትገብእ፣ ወለእስሉብ 

ለተቅሊዴ ለአነ እረስም እቡመ። 
ለቂመተ ምን እሊ ወተሐት እግል 
ልውደዩ ቀድር፣

ካይኮ እብ ህግየ ደአል ክምእነ 
በልሰት

- ሱረትዬ እብ ኖስዬ ዶል ረሰምኮሀ፡ 
ክልኢትነ ምስል ክም ንትረኤ ዲበ 
እግል እውዴቱ።

- ለልርኤነ ሐር ሚ ልብል ዲብነ? 
አትሀደጊት እግል ትውደዪነ ገብእ 
ሐዜኪ።

ለሽንብሬበት ለሓለተ ሸክ ለተአወዴ 
እት መስል ዐደድ ተአተስርቅ 
ትሰሐቀት።

- ረስመት ተጅሪድየት 
(አብስትራክት) እግል እርሰምቱ። 
ወክም ሐቴመ ኢልፍህሞ ምነ እግል 
እውደያቱ …. ብዙሕ ኢትትሃለጊ።

- ኦቱኩ ክምእነ በልሰት፡ ያእ፡ 
ሓቴመ እተ እትሃለግ አለብዬ።

ምነ ሻሂ ለቅዱይ ፊት ትቤ። 
አወላይ ሻሂ ናይለ አዋይንለ ቀይምቱ 
ለዐለ። ክምሰል እሊ ለመስል ሻሂ፡ 
ኦቱኩ እት መንጠገት “ኦጂ” እንዴ 
ጌሰት ዲቡ ለዐለየ መናዝር ምን ቁሩብ 
እተ ትረስም እቱ ዐለት ወቅት ሳትየቱ 
ዐለት። ላኪን እግለ ሽንብሬባት ለእተ 
በቲክለ ሻሂ ፍሩራት ዐለየ ለከስስ 
ናይ ሩሱማት ተክጢጥ ኢሀረሰት። 
ለመሳሐትለ ቅማሸት ኩለ እብ 
ሩሱማት ናይለ ሱፉፍለ  እጨይለ ሻሂ 
ለሻፍቅ መልአተ ከትም ትቤ። ሐቆ 
ለሃመ አስክ “ኦጂ” ብዝሓት አውቃት 
እትቁቡብልት ዐለት። ወየም አለበን 
ተክጢጣት ረስም ህርስት ዐለት። ወለ 
ተቅዪራትለ ጽልመት ወለ ብርሃን 

ዲብለ ድበዕ ልትረአየ ለዐለየ። እተ 
ተክጢጣተ እት እዕትባር ተኣትየን 
ዐለት። ወካይኮመ እተ ወቅት ለሀይ 
ምስለ ዐለት።

ሐቴ አምዕል ካይኮ ክምእነ እት 
ትብል ትሰአለተ፡-

- እሊ እሉ ትሸቅዩ ለህሌኪ ፈን 
ተጅሪዲ ኢመስል?

- እንቲ ምን ትረሲሙ ክምሰልሁ 
ወገብአ ዐለ፣ አነ ላኪን ጆርቱ ለእቡ 
ክምእሊ ኣጀራርብ ለህሌኮ። ለከዱረትለ 
መርዒ ለራውየት ወለ አቀጥፍ 
ለገነድብ እተ ረስም አክል አሕድ 
እግል ሊቢኖ ብዙሕ እትጣገም ህሌኮ። 
እተ ክምሰልሁመ ለመትመዋጅለ ድበዕ 
ወለፍኑቱይ ሓባረን ቀሊል መጅሁድ 
ኢኮን ለእሉ ነስእ ምንየ ሀለ፣ 

ኦቱኩ ዲብለ ትረስም እተ ለዐለት 
ቅማሸት አወላይ ሙከጠጥ ናይለ 
መንዘር ረስመት። 

ላኪን እግል ኦቱኩ ድበዕለ 
ቀጠፍለ ሻሂ ናይ “ኦጂ” እግል 
ትርሰም ለደረከየ ሰበብ፡ እበ ሶታይ 
መትመዋጅ ወለፍንቱይ ሓባሩ ለዐለ 
እለ መትሐሳር ሌጣ ኢኮን፣ ስለተ 
እብ ኡኪ እተ በትከት እቱ እዋን፡ 
ምስል እመ አስክ ክዩቶ ነክሰት። ላኪን 
እተ ገጠር እት እንተ ዲብ ደዋሒ 
“ሺዝዮካ” ለረኤተን መሻትል ቀጠፍ 
ሻሂ ምን ፊቃዶሀ እግል ተአብድየን 
ቀዲር አቤት። እሊ ገጠር እሊ ዳእመን 
እት ፍንጌ ቶክዩ ወክዩቶ ትጸዐኑ ሰበት 
ዐለት፣ ዶል ኦሮት እት እዋን አድህር 
ትርእየን ዐለት። ወሐቴመ ዶል እት 
እዋን አመቃርብ፣ እተ ወቅት ለሀይ 
ደረሳይት ዐለት፣ ረሳሚት እግል ትግበእ 
ሓስበቱመ ኢዐለት፡ ምናተ ርእየት 
ናይለ መናዝርለ ድበዕለ ቀጠፍለ ሻሂ፡ 
መጺጸትለ መትፈንታየ ምን ኡኪ እለ 
ትነክእ እተ ዐለት። ወእብ ፉንቱይ 
ህዬ እብ ሰበብለ መትመዋጅለ ከዱረት 
ጸብብ ለዐለ ስርቤብ ወሰፈላል ሰበቡ 
ልትቀዌ ዲበ ዐለ። ህተ ዲብ እለ ገበይ 
እለ ብዙሕ መናዝር ናይ አድብር፡ 
መራታት ወአብሑር፡ ወሐት ሐቴ 
ዶልመ አግያማት ትርኤ ዐለት። ከዲብ 
እሊ ስርቤብ ካርየ ለዐለ፡ ከዱረትለ 
ድበዕለ ቀጠፍለ ሻሂተ መለጽልመትለ 
ምሴት ለእተ አቅሩድለ ድበዕ ትትረኤ 
ለዐለት ተ? ለአስላል ለሽቱለ ቀጠፍለ 
ሻሂ ባቅል እቱ ዐለ መዋቅል ኢዐለ 
እሉ። ወምን ክትርለ አጽለት ለእተ 
አቅሩዱ ልትረኤ ዐለ፡ አዳም ለሸቀየ 
ሰንዐት መስል ዐለ። ወለ ከባይብ 
ድበዕ ናይለ ሸተለ ሻሂ ከረርም አባግዕ 
ሶታይት መስል ዐለ፡ መለ ሐዘን ለኦቱኩ 
እት ቶክዮ እት እንተ ትትዐዘብ እቡ 
ዐለት ምነ ለገጠር “ሺዞክያ” ክም 
በጽሐ ለዐለ እለ ሐዘን ለአኬ ዐለ?

ዲብ ኡጂ ለትሽተ’ለ ሻሂ ክም 
ረኤት፡ ምን ሕዲስ ሰራበበት። ኦቱኩ 
ገሌ ተክጢጣት እግል ትርሰም ምን 
ሐዲስ ዲብ መሓዝ “ዩያን” አቅበለት። 
ካይኮ ላኪን እለ ሀመት ኦቱኩ ልብመ 
ካርየት እተ ዐለት ኢትመስል፡ ምናተ 
እለን መሻትል ናይ ኡጂ ለወዳያሁ 
እተ ስርቤብ አክለ እበ ሽባክለ ገጠር 
ገበይ ቲኪዶ” እት ልትዐሮረየ ትርእየን 
ለዐለት መሻትል ለሰብባሁ እለ ለዐለየ 
ስርቤብ ወሰፈላል የዐለ። ለከዱረትለ 
አቀጥፍ ለራዊ ምን ቅያስ ወለዐል 
ላምዐት ዐለት።

ኬትባይ = ያሱናሪኬትባይ = ያሱናሪ
ተርጀመት = ዩስፍ እድሪስ አሚርተርጀመት = ዩስፍ እድሪስ አሚር

መሐመድ ዳፍለ

ተፍሲር ዳርሳም መደት ሕርየት፡ እት ጅንስየት ወወጠንየት

ፊልሞን፦እት ኤረትርየ 
ለመጅተመዕ ዶል ትርእዩ፡ 
ዎሮትከ ናዩ አቅሊም፡ ደያነት፡ 
ቀቢለት ወመስከብ እግል 
ለሀሌ እሉ ምንመ ቀድር፡ 
ዶል ለምድሮም እት ብቆት 
እስትዕማር ልትካሬ ረአው ተ፡ 
እሎም ክሎም ወጠንዪን ሐቴ 
እዴ ምስል በጥረው። ሐቆሁ 
እት ንዳል ስለሕ ኒጊስ። ጀብሀት 
ተሕሪር፡ ወሐሬ ለፈዳቢት 
ጀብሀት ሸዕብየት ዶል እንረኤ፡ 
ጀብሀት ሸዕብየት ሸዐብ ኤረትርየ 
እብ ራትዐት ገበይ ለዋሌት 
ተንዚም ወለትወቀለት ወጠንየት 
ለትረኤ ዲቡ ተንዚም ተ። 
ወጠንየት ኤረትርየ፡ ለትወቀለ 
ሸክለ ወታክያተ ለጸብጠት እት 
መደት ጀብሀት ሸዕብየት ቱ። 
ሸዐብ ኤረትርየ፡ ሸክል ዱለት፡ 
መትነዛም ወአርደቱ ለደምነ እተ 
መደት ሰውረት፡ እት ጀብሀት 
ሸዕብየት ቱ። እት መደት 
ሰውረት ጀብሀት ሸዕብየት፡ 
ለጅንስየት ወለወጠንያይ ሽዑረ 
ሰኒ ትጥወረው። ወጠንየት እበ 
ጥዉር ሸክለ አብሀዘት። ጀብሀት 
ሸዕብየት እግለ ሽዑር ወጠነ 
ተረደቱ፡ ጠወረቱ ወሸቄቱ እግል 
ኢበል እቀድር። 

ሐቆ ሕርየትመ፡ እግለ በዲር 
እት መደት ሰውረት አሳስ 
ትሩድ እቡ ለመጽአት ወጠንየት 
ወጅንስየት፡ ለልአትናእሽ፡ 
ለልሓውን፡ ወለሐልክ አሽየ 
ምንመ ትረአ፡ ሕኩመት፡ ጀብሀት 
ወሸዐብ ምስል እብ ሐቴ ገበይ 
እት ልሄርሮ እግለ መጽአዮም 
ጸብኢታት እት አፍሸሎት 
ተዐንደቀው። ኤረትርያይት 
ጅንስየት ፍገሪት ለትፈናተ 
ቅየም ሰበት ተ፡ ለበንያሀ 

ሻብ ማሕታ ዮውሃንስሻብ ማሕታ ዮውሃንስ

ሻብ ፊሊሞን ጴጥሮስሻብ ፊሊሞን ጴጥሮስ

ሻብ ኻልድ እድሪስሻብ ኻልድ እድሪስ

ሻበት ሳብሪን አሕመድሻበት ሳብሪን አሕመድ

መልህያምነ ሓሊ ሐሰን ሓሊ ወአልአሚን ዑስማን፡ እብ ክሱስ ጅንስየት 
ወወጠንየት፡ እብ መናሰበት 33ይት ሰነት ዒድ ሕርየትነ፡ ምስለ እትሊ ዘበን 
ሕርየት፡ እት ዕዛል ረህየት ሕርየት ለደርሰው ከምን ኩልያት ለትከረጀው፡ 
ወዮመቴ እት ለትፈናተ አሽቃል ሕኩመት ክስኣም ለህለው ሽባን፡ ምን 
ኩልየት ዕሉም ወቴክኖሎጂ ማይ-ነፍሒ -ቅስም ዕሉም በሐር ሳብሪን 
አሕመድ፡ ምን መአሰሰት ተዋብ ንዋይ ወብቅል ሻብ ካልድ እድሪስ ሳልሕ፡ 
ፍሊሞን ጴጥሮስ ምን ውዛረት ተዕሊም ወማሕታ የውሃንስ ምን ቅስም 
መታብዐት ተዕሊም ውቁል እት ጀብሀት ሸዕብየት ለወደወ መቃበለት፡ 3ይ 
ክፋለ እንዴ ተለ ልትቀደም፦

ዐዋምል ዝያድተ ደሬዕ እት 
ገብእ እተ፡ እት ሸባብ ፈሀም 
ዲብ ተአትሐላልፍ፡ ዎሮትከ 
ሐዞቱ ዲብ ለአገዴ ትጠወር 
ህሌት። ሰበት እሊ፡ ኤረትርያይት 
ወጠንየትነ እብለ ገበይ እለ 
መጽአት ምንመ እንብል፡ እብ 
ዓመት ላኪን፡ ኤረትርያይት 
ጅንስየት ወወጠንየት በሀለት፡ 
ናይ ሕበር ለነሐስብ እበ፡ እብ 
ዎሮ ሄራር ለእንገይስ እበ፡ 
ሩእያትነ ምስል ለልትቃኔበ፡ 
ከፍክር ሕበር ለነአመጽእ እበ 
ዐግሎ፡ ወምን ብዕድ ገባይል 
ዐለም ለትፈንቴነ ዕላመት ተ 
እግል ኢበል እቀድር። 

ሰኣል፡ ኤረትርያይት ወጠንየት ሰኣል፡ ኤረትርያይት ወጠንየት 
ወጅንስየት ምን አየ ልትበገሰ?ወጅንስየት ምን አየ ልትበገሰ?

ሳብሪን፡ ነፈር ሐዲስ እት 
እንቱ ዶል ልትበገስ፡ “እለ ናይካ 
ተ” ዶል ትብሉ፡ ካልእ ዶል 
ከስእ ኢለአትሐዝዩ። ምን ዘበን 
ቅዱም ወራራት መስተዕምረት 
ምን ቅሩብ ወረዪም ልትሼቤነ 
ዐለ። እሊ እት 
ረአሱ ዲብ ጀሬ 
ሸዐብነ፡ እበ ቅየሙ፡ 
ዓዳቱ ወአግቡይ 
ዳፍዖት ምስል ቱ 
ለአፍሸለዮም ከተርፈ 
ምኖም። ለሸዐብነ 
ጨቅጥ ወድድያት 
እብ ዋይዲባቱ ክም 
መጽአዩ፡ ለሽዑሩ 
እግል ልተምተም 
ላዝም ቱ። ለገብአ 
አዳም ድዱ ኢፈቴ። 
መሰለን፡ እተ መደት 
እስትዕማር፡ ለጥልያን 
ሰኒ ለዐምሮ ወበኑ 
ትርእዮም፡ ላኪን እብለ እግለ 
ሸዐብ ለኢረዬሕ ተየልል ብዞሕ 

ሳድፍ ዐለ። ለጨቅጥ 
ድዱ ምን ይእንቀንጽ 
ከይእንቃውሙ፡ አስክ 
እለ እት እስትዕማር 
ወህሌነ እብል። ሰበት 
እሊ ለጅንስየት፡ 
ለሸዐብ ኖስኖሱ ክም 
ተኣመረ ወሕድ ክም 
ረአ፡ ለመስተዕምረት 
ድዱ ክም ቀንጸው፡ 
ህቱመ ምን ቀበቱ 
ሽዑር ለፈሌሕ ዲቡ 
ሀለ። እሊ ሽዑር 
እሊ እብ ክምኩም 
ሸዐብ ወደውለት 

ለትሐስቡ ፍክር ሰበት ነዜሕ፡ 
ድድለ አባያምከ ናይ ሕበር 
ምስዳር እግል ትንሰእ ትወጠን። 
ለኤረትርያይት ጅንስየት ህዬ 
ምኑ ለትትበገስ ተ። ለእስትዕማር 
ወጨቅጥ ሕበር፡ እግልነ 
ናይ ሕበር ፍክር ወጅንስየት 
ክም ለአሰብቅ ዲብነ ገብአ። 
ወተንየትነ ህዬ፡ እተ ስኒን ናይለ 
ቀዳምያም መስተዕምረት ክም 
ጥልያን ወእንግሊዝ እት አካነ 
ምንመ ዐለት፡ ለንዳልነ ናይ 30 
ሰነት ላኪን ዝያደት አፈደበየ። 
ዱለት ወሸዐብ እግል ንግበእ 
ክም እንቀድር አክል ሕድ 
ለደመ’ነ ዲበ መርሐለት፡ ለናይ 
ንዳል መርሐለት ዐለት። እለ 
አዜ እንከድመ ለህሌነ 
ደውለት ጥውር ህዬ፡ 
ፍገሪት ናይ እሊ 
ኩሉ ዕረጎ ትከረዮታት 
ተ። ምስል ዐድከ 
ወወጠንየተ ለህሌት 
እግልከ ዕላቀት ህዬ፡ 
እትለ ሕርርት አርደትከ 
ዝያደት ተ ለትትወቀል። 
ለአርደትከ፡ ሽዑርከ 
ወለጠቢኦአትከ ኩለን 
ሐቴ እንዴ ገብአየ ሰበት 
ለአሴርረ፡ ለጅንስየት 
ወወጠንየትከ ምን እሊ 
ልትወለደ ወልትደቀበ። 

መሀንድስ ካልድ እተ 
ወጠንያይት ጅንስየት እት ወስክ፡ 
“ለጅንስየት ወወጠንየት ምን 
በዲረን ለጸንሐየ ምንመ ገብአ፡ እሊ 

ታሪክነ ለሓርያይ ክም ፍንቱይ 
ቱ ለእንርእዩ። ጅንስየትነ ቅርደ 
ምን ገባይል ሴም፡ ኩሽ ወኒል 
ለልትበገስ እት ገብእ፡ ሸዐብነ 
እብ ወራራት መስተዕምረት እት 
ልትጀረስ፡ ወእብ መግዕዝ ኬን 
ወእንዜ እት ልትመሀጽ፡ ምስል 
ኖስኖሱ ትጃነሰ። እተ መደት 
ዘበናይ ታሪክ እንዴ መጽአነ ምን 
እንካፍል፡ እት መደት እስትዕማር 
ጥልያን ሐርስ ጥዉር፡ ስናዐት 
ጥውር፡ መዋሰላት፡ ፖሊስ፡ 
ዐስከር፡ ሸክል ሕኩመት፡ 
መሓብር ወብዕድ መትነዛም 
እቱ ለሸቄ እሎም ገቢል፡ ምን 
አየ መጽአ እንዴ ኢልብሎ፡ ምን 
ክል ምድር ኤረትርየ ወኤረትርየ 

ዘበናይት በሀለት እብ 
ሕዱደ ወሸዐበ ለልሐዝዉ 
ጠባዬዕ ሽቅል ለቡ አዳም፡ 
ምስል ልትሓበር ከጥዕም 
ወመራር ምስል ልርእየ። 
እሊ ወክድ እሊ፡ ለሽዑር 
ሕበር እግል ልፍለሕ 
ላዝም ገብእ። እለ 
ውሕደት ሽቅል ሕበር 
ወዕስክርነት ክም ሳደፈየ፡ 
ወምን 40 አስክ 50 
ሰነት ክም ወዴት፡ ሸክል 
ወጠን ወሐቴ ጅንስየት 
እግል ትጽበጥ ቀድረት።

ጥልያንመ እንግሊዝ ቱ 
ኤረትርየ ለነዝዐ ምነ። እንግሊዝ፡ 

ዎሮት ምነ እኩያም መስተዕምረት 
ዐድነ ዐለ። እንግሊዝ፡ እት ኩሉ 
ሐንቴሁ ለዐለ ድወል፡ ለስያሰቱ 
ሐቴ ሰበት ዐለት፡ ርሕከ እግል 
ትቅደር ኢለሐዙከ። ምናተ 
ለሰኔት ለወደወ ህዬ፡ እት ራብዓይ 
ፈስል በጥር ለዐለ ተዕሊም፡ ክም 
ወሴዕ ወአስክ 12ይ ፈስል ክም 
ለአተላሌ ወደዉ። ሓዛብ ወጠን 
እግል ለሀሌመ ሰበት ሰምሐ፡ 
ለሓዛብ መብዝሑ ሕርየት ናይ 
እለ ዮም ለህሌነ እተ ኤረትርየ 
ሕርርት ለሐዜ ለዐላ ቱ። ኦሮ 
መሕበር እንድማም ምስል 
አቶብየ ምኑ እንዴ አዘምነ፡ ኩሉ 
ለመሓብር ብዕድ ሕር ሸዐብ 
ወሕር ደውለት ለሐዜ ሰበት ዐለ፡ 
ሐቴ ጅንስየት ጠወረ። መሰለን 
ለመትከምካም ወለውሕደት 
ወጠን ርሽመት ሰበት በጽሐ፡ ከረ 
አብዕብነ ሼክ እብራሂም ሱልጣን 
አስክ ኒውዮርክ (ለይክ ሳክሰስ) 
እንዴ ጌሰ፡ እት መጅልስ ቅራን 
እግል ወጠንየት ወጅንስየትነ 
ክም ሕር ዱለት እግል ንግበእ 
ልትቃረም ለዐለ፡ ለፈሀም እት ሐቴ 
ሰበት መጽኣቱ። እብ ዋዴሕ ህዬ፡ 
ዐለም እግል መስለሐተ ኤረትርየ 
ትዘልም ክም ህሌት ለትሃገ ዲቡ 
ቱ። ሐቆሁመ ለዝልም እንዴ 
አተላለወ፡ ፈደሬሽን ቤለው። 
ወጠንያይ ሀገጊትነ ዐረብ 
ወትግርኛ እሉ እንዴ ኬደው፡ 
ናይ ኖሶም ጅንስየት እብ ሜረፍ 
ዶል ፈርደው ዲብናመ፡ ሸዐብነ 
“ኢፋልኩም፡ ሕነ ወእንቱም 
ሐቴ ኢሕነ፡ ክልኤ ዱለት ሕነ፡ 
እግልነ ክም ኤረትርዪን ሕርየትነ 
ምን ተሀይቡነ ለሐይስ” እት 

ልብል፡ እብ ዛህር ልትቃወሞም 
ዐለ። ፈደሬሽንመ ሰበት ትከየደ፡ 
ለንዳል እብ ሜርሒት ጀብሀት 
ተሕሪር ኤረትርየ አስተብደ። 

ሐቆሃመ ለሕሳል ንዳልነ 
ጀብሀት ሸዕብየት እንዴ ዋሌቱ፡ 
ናይ ሰላሰ ሰነት ንዳል ድቁብ 
ወዴት። አስክ ዐውቴ ለልሄርር 
ህዬ፡ ገበዩ ጣፍሐት ኢኮን፡ ብዞሕ 
ዕረጎ-ትከረዮታት ዐለ ዲበ። 
ጀብሀት ሸዕብየት ህዬ፡ እተ ንዳል 
እንዴ ህሌት፡ ውሕደት ወመሳዋት 
ቆምያትነ እብ ለትወቀለት እት 
ንዳል ለጸርበ ተንዚም ፈዳብ 
ወሄራርለ ንዳል እብ ለትወጤት 
ገበይ ራትዐት እት መርሑ፡ አስክ 
ሕርየት ዋሌቱ። ተንዚም ጀብሀት 
ሸዕብየት፡ መሳዋት ወውሕደት 
ሸዐበ እቡ፡ እግል ብዕዳት ስዋር 
ወድወል ክም መሰል ሰኔት እንዴ 
ገብአት እት ታሪክ አካን ዐባይ ለቡ 
ተንዚም ወዱለት ትትዐለብ። እተ 
ለሓለፍናሀን 80 ዝያድ 80 ሰነት 
ለገብአ ዕቁዳት፡ ለወጠንያይት 
ጅንስየት ምን ኖስኖሰ እት 
ትትዋሰክ ወትደቀብ ለመጽአት 
እቱ ዘበን ቱ። “ኤረትርየ ሚ 
ተ?” እንዴ ቤልከ ለገብአ ነፈር 
ምን ትትሰአል፡ ወእሊ አሌላት 
ሕርየት እቱ እንርእዩ ለህሌነ 
ሽዑር ኖሱ ለበልስ እቱ ሰኣል 
ቱ። አጀኒት ነኣይሽ እት ሸዋሬዕ 
አስመረ እሊ ዒድነ እግል 
ለዐይዶ፡ መንዴረት ኤረትርየ 
ወከሪጠት ወጠን እት ረስሞ 
ወጸውሮ ትርእዮም እት ህሌከ’፡ 
እሊ ምን አየ ለመጽአ ሽዑር ቱ 
እንዴ ትቤ ርሕከ ዶል ትትሰአል፡ 
ለዋይዲባት መስተዕምረት እተ 
ሀደግናሀን ሰማንየ ሰነት ለወልደዩ 
ቱ። ወጠንያይት ጅንስየትነ፡ 
እስትሽሃድ፡ ጨቅጥ፡ ደማር 
ወእኪት ምስል ለጠምጠምነ ዲበ 
ሰበት ተ፡ ፍንቲት ትገብእ። ድወል 
ብዕድ ወጠንያይት ጅንስየቱ እብ 
መፋሀመት እት ጠረቤዘት ለነስኣ 
ቱ። ጅንስየትነ እት ክፈል ዘበን 
ለትበኔት ጅንስየት ሰበት ተ፡ ምነ 
ጅንስየት ድወል ብዕድ ፍንቱይ 
ወድየ። ከወጠንያይት ጅንስየትነ 
ፍገሪት ናይ 100 ሰነት ወዝያደት 
ህዬ፡ ናይለ ሓርያት 30 ሰነት ተ። 

               ትተላሌ…   ትተላሌ…   

ኣድም አብሐሪሽ

ዐወት ተዐወተ፡ ናሆም ሰንዐፌ ህዬ...፧ዐወት ተዐወተ፡ ናሆም ሰንዐፌ ህዬ...፧

እትለ ሰነት በቃዐት ሰኔት እበ 
እብሁዝ ሀለ፡ እት ሄለል ጃንዋሪ 
ሰነት ዮም ዓመት ሻምፕዮን ሰዐይ 
አከድን ዐድነ ገብአ። እት ፌብርዋሪ 
ህዬ፡ እት ቀጠር ዲብ መራቶን 
አደውሐ 2ይ ደረጀት ጸብጠ። 
እብለ ለህሌት እሉ በቃዐት፡ እት 
መራቶን አስመረ 2024 እግል 
ልትዐወት  ክም ቀድር ስኡይ 
ዐለ። እሊ ቱ ህዬ አትሌት አቅሊም 
ግብለት ዐወት ሀብቴ ለትሰአ ዲበ  
ወደየ። 

እግል ካልእ ሰነቱ እብ 
ተለፍዝዮን ወክርን ገቢል ኤረትርየ 
ዱቅሪ ለትጠለቀ መራቶን አስመረ፡ 
ናይ 2024 ስርጉል እግል ልትደሌ፡ 
ሰንበት 9 ጁን ቱ ዲብለ ዐባዪ 
ሸዋሬዕ አስመረ ለገብአ። ዎርዎሮ 
አትሌታት ግብለት ሱዳን፡ ኬንየ፡ 
ወኡጋንደ ህዬ፡ ምስለ አቃሊም 
ምግብ፡ ግብለት፡ ጋሽ-በርከ ወፈሪቅ 
ደንደን ናይ ውዛረት ድፈዕ 
ለወከለው፡ ላኪን እግል ዎሮት 
ሀደፍ ለልትጃገሮ ኤረትርዪን 
አትሌታት ሻረከው ዲቡ። ለናይ 
ደዓም ሕሽመቱ እግል ልዕቀብ 
ለመጽአ አትሌት ጋሽ-በርከ ናሆም 
ኤርምያስ (ሰንዐፌ)፡ ክምሰልሁመ 
ናይ ብሕቶት መትጃግረት እትሊ 
ጅግረ ዐለው። 

ምን ሜዳን ሄለል ሰብተምበር 
ለትበገሰው አትሌታት፡ እበ ደዓም 
ለትበጽሐ ረቅም ቅያሲ እግል 
አትሓያስ ወመትዐሮራይ ለልዓውኖ 
ሰለፍ መትሻፍገት (Pacemak-
ers) አትሌታት እት ልትዋለው፡ 
ምስል እግል ረዪም ኪሎሜተራት 
ትፌተተው። 

ምነ ውላድ ካርጅ አትሌታት 
ለሔሰ መጃገራይ ሰዐይ ለአርአ ወድ 
ኬንየ አትሌት ኪፕኮጊር ገኒስዮስ 
ዐለ። ህቱ ዲብ ምግብ ኤረትርዪን 
አትሌታት እንዴ ትጨቀጠ 
ለአርአየ ትልህየ፡ ሐትሐቴ ዶልመ 
ቀደም እት መሬሕ ወእግለ ሰዐይ 
ዲብ ዋልዩ ለነስአየ ምስዳር ሐጠር 
ለትትሐመድ ዐለት። አስክ ሳልስለ 
ዱረትመ ሰኒ ትጻገመ።   

ምናተ ሸፋገትለ እት ልትዐራረፎ 
ልስዑ ለዐለው ኤረትርዪን ሰበት 
ኢከሀለየ፡ ገጹ ሐር ካየደ ሌጠ 
ወለትልህያመ እግል ለአትምመ 

ኢደቅበ።
ዲበ ጸሓይ አስመረ እት በራድ 

ሰኒ ለአጽበሐት እተ ዕለት፡ እተ 20 
ሰልፋያት ኪሎሜተራት ለኢትሰአ 
ሐደስ ትረከበ። ናይ ደዓም ዕዉት 
እሊ ሰዐይ ለዐለ ናሆም ሰንዐፌ፡ 
ምነ ትመሬሕ ለዐለት መጅሙዐት 
እት ልትደንገር ትረአ። እተ 
መጅሙዐት ለልሓብሩ ዐቅም ህዬ 
ሰአነ። ደዓም እትሊ ሸዋሬዕ አስመረ 
ሰኒ ለሰዐ ረሓቱ ህዬ ሀለብዐ ገብአ 

ምኑ ወትልህየ አትካረመ። እሊ 
ጋር እሊ ብዝሓም ፈተች ሰዐይ 
እግል ለአትሃጌ ለቀድረ ሐደስ!

 ኪሎሜተራት እት ልትከለስ 
አክለ ጌሳተ፡ እሊ ዝያደት ከህላት 
ለልሐዜ ጅግረ፡ እተ ናይ ካቲመ 
ክልኤ ዱረት ለበዝሐው አትሌታት 
እት ለአጀግር ወለአፈግር፡ ለሐደው 
አትሌታት እቦም ተርፈ። አትሌት 
አቅሊም ግብለት ዐወት ሀብቴ፡ 
ክምሰልሁመ ምን ናዲ ደንደን 
ናይ ውዛረት ድፈዕ አትሌታት 
ሙሴ እስቲፋኖስ ወምን ገጽ ሐር 
ለትፈርገጸ ዑቅባይ ጸጋይ ህዬ 
መዋልየት ገብአው። 

እተ ኣክረይት ዱረት ላኪን፡ 
ሙሴ ምኖም ሰበት ተርፈ’፡ 
ዐወት ወዑቅባይ ናይ ዮም ዓመት 
ፋርስ ምን ክም ነስእ ፍክ ሕድ 
ከልአው። ዐወት ህዬ እተ ናይ 
ደንጎበ አምታር እብ ሸፋግ ሰበት 
ትገምበ፡ ሕንጣጥለ ወለት ሳተ ኬደ 
ከአወላይ ገብአ። እብ 2ሳዐት፡17 
ደቂቀት ወ09 ካልኢት ህዬ፡ ንሱር 
ማራቶን አስመረ 2024 ገብአ። 
መዳልየት ደሀብ፡ ወስስ አልፍ 
ዶላር (90 አልፍ ነቅፈ) ተሀየበ። 

ለናይ ደዓም ረቅም ቅያሲ ላኪን 
ኢትዐሮረዩ። 

ደዓም ሓምሳይ ኣቲ ለዐለ 
ዑቅባይ ጸጋይ ሰቦዕ ካልኢት እንዴ 
ደንገረ፡ ደርብ ዐወት ካልኣይ እንዴ 
አተ፡ መዳልየት ወርቅ ወአርበዕ 
አልፍ ዶላር ነስአ። ወድ ናዲሁ 
ሙሴ ህዬ 1 ደቂቀት ወሐምስ 
ካልኢት እንዴ ደንገረ ዕዉት 
2000 ዶላር ገብአ። 

ኣትለት አቅሊም ምግብ 
(ዞባ ማእከል) ሜሮን ተኽለኣብ፡ 
ክምሰልሁመ ናይ ደንደን ኣትለታት 
ዓብለል ከሰተ ወኣሕመድ 
መሐመድ ጃብር ሀዬ፡ አስክ ሳድስ 
ደረጀት ለጸብጠው ቶም። እብ 
ቀደም ትሌ ሐቴ አልፍ፡ 800 
ወ700 ዶላር ጃእዘት ተሀየበው። 

ቀደም እሊ አሀምየት ዐባይ 
ለተሀየበ ጅግረ፡ አትሌታት አዋልድ 
አንሳት፡  ናይ 10 ኪሎሜተር 
ጅግረ ዋድያት ዐለየ። ለሐልፈ 
ጅግረ እትለ ጅግረ እለ ለተዐወተት 
ኦለምፒካይት አትሌት ራሄል 
ዳኒኤል ምን ኢዐለት፡ ለጅግረ እተ 
ክልኤ ኦለምፒካያት አትሌታት 
ናዝሬት ወልዱ ምን አቅሊም 
ምግብ ወዶልቺ ተስፉ ምን ፈሪቅ 

ደንደን እግል ልትሐጨር ክምቱ 
ወግም ጋብእ ዐለ። ክምለ ጋብእ 
ዐለ ወግም ሀዬ ናዝሬት ወዶልቺ 
እግል መትጃግረተን ምን ሰልፈን 
ብዙሕ እንዴ ትቀደመየ ምነን 
ሰዐየ።     

ናዝሬት ሀዬ እብ 32 ደቂቀት፡ 
27 ካልኢት ወ46 ካልኢት ንኢሽ 
ለናይ 10 ክሎሜተር ብድራሀ 
እንዴ አትመመት ለደዓም ሐልፈት 
ምነ ዐውቴ ዮም ዓመት ትከደነተ። 
እለ 15 አልፍ ነቅፈ ለለብሰት 
አትሌት ገዲመት ለደዓም ብጽሕት 
ለዐለት ሸፋገት ሰዓይ (33 ደቂቀት፡ 
27 ካልኢት ወ64 ካልኢት ንኢሽ) 
እብ ሐቴ ደቂቀት አትሐየሰቶ/
አሽፈገቶ። 

መዳልየት ወርቅ ለትሰርጌት 
ዶልሺ ሀዬ ለዐስር ኪሎሜተር እብ 
33 ደቂቀት፡ 18 ካልኢት ወ17 
ካልኢት ንኢሽ እንዴ አትመመተ 
ልባሰ 10 አልፍ ነቅፈ ገብእ እት 
ሀለ፡ ሰኒ ትሄርር ለሀሌት አትሌት 
አቅሊም ምግብ ማርየ ዐሊ ጅግራሀ 
እብ 35 ደቂቀት፡ 85 ካልኢት 
ንኢሽ እንዴ አትመመት እት 
ፖድዩም እግል ትፍገር ቀድረት 

ወላባሰ/ጃእዘተ ሰቡዕ አልፍ ነቅፈ 
ረክበት።  

አትሌታት አቅሊም ምግብ ፊዮሪ 
ገብርሂወት ወዘቢብ ወልዴሚካኤል 
ክምሰልሁመ አትሌት አቅሊም 
ግብለት አድያም ዘርኣይ እብ 
ቀደም ትሌ አስክ ሳድሳይት አተየ 
ስስ፡ ሐምስ፡ ሰልአስ አልፍ ነቅፈ 
ሀዬ ጅእዘት ተሀየበየ። 

እት ክልኦት ሐሽም እንዴ 
ትረተበው 3.5 ኪሎሜተር 
ለትባደረው አትሌታት 
ፓራኦሊሞፒክ (እብ ዐረብየት 
ደሩክ ለልትባደሮ ምስኩናም) 
እተ ትነዘመት ጅግረ በርናመጆም 
ጽቡጥ እሎም ዐለ። እብ አሳስ 
እሊ ምን ምስክነ እገር ላቦም 
ኦሎምፒካይ አትሌት ስብሃቱ 
ከሰቴ እብ 14 ደቂቀት፡ 48 
ካልኢት፡ ወ74 ካልኢት ንኢሽ 
ዕዉት ወስርጉይ መዳልየት ደሀብ 
ገብአ። ተስፋሂወት ተኽሌ፡ ድራር 
ዑቕባማርያም ሀዬኒ መዳልያት 
ወርቅ ወነሓስ ትሰርገው። 

ምስክነ ሐብል ዔጻት ላቦም 
አትሌታት እተ ወደወ ጅግረ 
ሀዬ አብራሂም መሐመድ እብ 
16 ደቂቀት፡ 21 ካልኢት 
ወ37 ካልኢት ንኢሽ ጅግራሁ 
እንዴ አትመመ አወላይ ፈግረ 
ወመዳልየት ደሀብ ትሰርገ። ቴድሮስ 
አረጋይ ወሐይለኣብ ኤልያስ ሀዬ 

አሰሩ አተው። ዲብ እለ ጅግረ እለ 
እምበል ለቀዳምያም ሰለአስ አስክ 
ሳብዓይ ለአተውመ መትናየቲ ማል 
ተሀየበው። 

እሊ ክእነ እት እንቱ፡ ምንለ 
28 ኪሎሜተር እብ 1 ሰዐት፡ 31 
ደቂቀት አትመመወ ምንገብእ 

ጃእዘት ማል ዱሊት እሎም ለዐለት 
መትሻፍገት አትሌታት ጎይትኦም 
ሳህሌ እግለ መሳፈት እብ 1 ሰዐት፡ 
30 ደቂቀት ወ55 ካልኢት ምን 
አትመመየ ጃዠቱ ነስአ። 

ናሆም፡ እት ሐቴ ናሆም፡ እት ሐቴ 
ሰነት ክልኦት ኑዕ . . . ሰነት ክልኦት ኑዕ . . . 

ዲብ እለ ጅግረ እለ ዝያድ ክሉ 
ለአትሀደገ ወለገብአ መተቅብላይ 
ሰልፍ ክሉ ለልትሰአል እቡ ናሆም 
ሰንዐፌ አፎ ጅግራሁ እንዴ 
ኢለተምም በጥረ፧ ለልብል ቱ። 

ለገብአ መትጃግራይ 
መውህበትመ ተሀሌ እሉ፡ እብ 
ርቱብ መትላማድ ወአደብ/እንድባጥ 
ነፍሱ ኢበነ ምን ገብእ፡ ረአሱ 
ተሐት ድኢኮን ረአሱ ለዐል እግል 
ሊበል ኢቀድር። እሊ ሻብ እሊ 
መቅደረት ክምቡ ብዝሓም ልሽህዶ 
እሉ ወደዓምመ እብ ዐመል አርአየ፡ 
ደአም ለሓለቱ እት ቀበት ሐቴ 
ሰነት ትበደለት። ክልኦት ለሕጥሩ 
አትሌት ገብአ። ደዓም ለስሜት ወድ 
ደውለት ብዕደት እግል ኢልንሰአ 
አተክረየ ከዲብ ዐዱ አትረፈየ። ዮም 
ዓመት ላኪን እግለ ርሑ ምን ዐገብ 
እግል ለአድሕነ ኢደቅበ።   

ምናተ ኢወድቅ አለቡ 
ወኢልትጌጌ፡ ምን ምውዳቅከ 
ኢቀኒጽ ወምን ከጣከ ኢመትመሃር 

ቱ ለእኩይ። ናሆም ሀዬ እለ 
ጅግረ ዮም ዓመት ክም ተጅርበት 
እንዴ ነስአየ፡ ዲብ አምር ለተንከበ 
መትላማድ ርቱብ ወደ ወእብ ንዛም 
ራቴዕ ጌሰ ምንገብእ፡ እተ አትሌታት 
ዐባዪ ለበጽሐወ ደረጀት እግል 
ልብጸሕ ክምቱ ለለትኣግም ኢኮን።



12ገጽ17ይት ሰነት ዕልብ 25 አርቡዕ 12 ጁን 2024

ስወርስወር

ርኢስ ኢሳይያስ - እት አወላይ ወዕለ ሜርሐት
ግብለት ኮርየ ወአፍሪቀ

